
فەشەلهێنانی پرۆسەی 
دیموكراتی لە قۆناخی 

ئینتیقالیدا
عێراق كۆتایی دێت یان 
شێوازی حكومڕانییەكەی 

دەگۆڕێت
من بە تەواوەتی لەوە تێدەگەم كە چ دابەشبوونێكی قووڵ لەنێو 
خەڵكی عێراقدا هەیە، بەڵام پێموایە واقیعەكە ئەوەیە لە هەموو 
لایەنەكانەوە شكس���تێك هەیە لە هەنگاو هەڵگرتن بەرەو ئەو 
یەكێتییەی كە- وڵاتەكە- پێویس���تی پێیەتی، شكستێك هەیە 
لە هەوڵەكان بۆ پڕكردنەوەی كەلێنی نێوان ش���یعە و سوننە و 
كورد و عەرەب. بە دڵنیاییەوە هەمیشە كێشەكە ئەوەبووە ئەو 
كەس���ەی حكومڕانی كردووە هەوڵیداوە پارێزگاری لە دەسەڵات 
بكات، ئەوەش ڕاس���تە لایەنەكانی نێو پەرلەمان نەیانتوانیوە 
یەكگرتوو بن و نەیانتوانیوە بە نەفەسی ئیتنی و تائیفی ئیش 
نەكەن، كەواتە مەس���ەلەكە ئەوە نییە تاكە كەس���ێك دەبێتە 
دیكتاتۆر، بەڵكو مەس���ەلەكە ئەوەیە هەم سەرۆك وەزیران و 
هەم پەرلەمان شكستیان هێناوە.. بۆ یەكەمجار لە ساڵی 1972 
س���ەردانی عێراقم كرد، بوارم بدەن بڵێ���م عێراق ئەوكات وەك 
وڵاتێكی یەكگرتوو، عێراقێك بوو كە خەڵكەكەی پێكەوەبوون، 
وڵاتێكی پڕ لە ئومێد بوو، ئەمە س���ەرەڕای س���ەركردەكانی و 
سەرەڕای كێشەكانی، ئەگەر ئەو ئومێدە جارێكی دیكە بگەڕێتەوە 
ئەوا دەبێت بەرەو یەكێتی و پێكەوەژیان هەنگاو هەڵبگیرێت((.
ئەنتۆنی كۆردسمان بۆ گوڵان
2013/1/3



ژمارە )911(  102013/1/7

ـی
ســ
ـــا
سـیـ

لەماوەی 10ساڵی 
رابردووی دوای 
رووخانی رژێمی پێشوو 
دامەزراوەكانی دەوڵەتی 
عێراق نەیتوانیوە 
زەمینەیەك بۆ 
خۆبینینەوەی پێكهاتە 
جیاوازەكان لەناو 
دامەزراوەكانی دەوڵەتدا 
دروست بكات

پرۆفیس������ۆر رایان كیلی ئوس������تادی زانس������تە سیاس������یەكان 
لەزانكۆی كارلیتۆن ل������ە توێژینەوەیەكدا كە هاوكات لەگەڵ 
داڕشتنی دەستووری عێراق لە مارتی 2005 بڵاوی كردۆتەوە 
لەمەترسی فەشەلهێنانی پرۆس������ەی بونیادی دیموكراتی لە 
قۆناخ������ی ئینتقال������ی بەش������ێوەیەكی گش������تی و لەعێراق بە 
تایبەتی ئاگادارمان دەكاتەوە، توێژینەوەكە كە بە ناونیش������انی 
)بونیادنان������ی دام������ەزراوە دیموكراتی������ەكان ل������ە كۆمەڵگەی 
فرەییدا..كەیس������ی عێراق(، ئاماژە بەوە دەكات ئەگەر عێراق 
بیەوێت وەك وڵاتێك بە یەكگرتوویی بمێنێتەوە، دەبێت ئەندازەی 
بونیادی دامەزراوە دیموكراتییەكان بەشێوەیەك نەخشەو پلانی 
بۆ دابڕێژرێت ك������ە دامەزراوەكان بتوانن ش������ان بدەنە بەر ئەو 
تەنگژە كەڵەكەبووانەی دەكەوێتە سەرشانیان، بۆ ئەوەی بتوانن 
رووبەڕووی ئ������ەو تەحەددیانە ببنەوە كە لەقۆناخی ئینتیقالی 
رووبەڕووی پرۆس������ە دیموكراتیەكە دەبێتەوە، پرۆفیسۆر رایان 
كیلی چ������وار تەحەددی دەسنیش������انكردووە كە ل������ەو قۆناخە 
رووبەڕووی پرۆسە دیموكراتیەكە دەبێتەوە و ئەگەر هەیكەلی 
دامەزراوەكانی بەو شێوازە بونیاد نەنرێت كە بتوانێت شێوازی 
حكومڕانی باش بەرهەم بهێنێت، لەمەشدا جەخت لەسەر ئەوە 
دەكاتەوە كە دیموكرات������ی بەتەنیا بەس نییە ئەگەر هەیكەلی 
دامەزراوەكانی نەتوانێت حكومڕانی باش بەرهەم بهێنێت، بۆیە 

بەمجۆرە مەترسی و تەحەدییەكانی دەستنیشان كردووە:
1-  مەترس������ی باڵادەس������تی یاخود بەكارهێنانی هەژموونی 
زۆرینە بۆ س������ەركوتكردن، س������ەبارەت بەم لایەنە پرۆفیس������ۆر 
دانیال بایمان سەرۆكی پێشووی ستافی پلاندانان لە وەزارەتی 
دەرەوەی ئەمریكا زۆر بەجددی لەسەر ئەم مەسەلەیە جەختی 
لەس������ەر عێ������راق كردۆتەوە و ئاماژە ب������ەوە دەكات هەوڵدان بۆ 
رێگرتن ل������ە بەكارهێنانی زۆرینە وەك چەكێك بۆ پاوانكردنی 
دیموكراتی لەهەموو ئەو تەحەددیانەی دیكە مەترس������یدارترە 
كە رووبەڕووی پرۆس������ەی دیموكراتی دەبێت������ەوە لە قۆناخی 
ئینتیقالیدا، پرۆفیس������ۆر بایمان پێیوایە ش������یعەی عێراق كە 
60%ی دانیش������توانی عێراق پێكدەهێن������ن دەتوانن بەچەندین 
شێوازی جیاواز هەژموونی زۆرینە بۆ پاوانكردنی دیموكراتی 
و بەلاڕێدابردنی دیموكراتی بەرەو س������ەركوتكاری بەكاربهێنن، 
ئەمەش مەترس������ی جددی دروس������ت دەكات لەس������ەر پرۆسە 

دیموكراتیەكە و بەرەو فەشەلی دەبات.
2- پیادەكردنی رەفتاری نادیموكراتیانە بۆ پەراوێزخس������تنی 
پێكهاتەكانی دیكە لە عێراقدا، وەك هەوڵدان بۆ پەراوێزخستنی 
پێكهاتەی عەرەبی سوننە و پەراوێزخستنی كورد لەلایەن هێز و 
لایەنەكانی عەرەبی شیعەوە، بێگومان هەوڵدان بۆ پەراوێزخستن 
بە شێوازی نادیموكراتیانە و پەنابردن بۆ پاوانكردنی دەسەڵات، 
چاوەڕێی ئەوەی لێناكرێت پێكهاتەكانی دیكە بۆ نموونە )كورد 
و عەرەبی س������وننە( لەبەرامبەر ئەو رەفت������ارە نادیموكراتییانە 
بێدەنگ ب������ن، تەنیا رێگەیەك ك������ە لەبەردەمیاندا دەمێنێتەوە 
ئ������ەوەی كە بەزمانێك وەڵامی پێكهاتەی باڵادەس������ت بدەنەوە، 
كە پێكهاتەی باڵادەس������ت لێی تێبگات، ئەویش پەنابردنە بۆ 
رووبەڕووبوون������ەوە، هەروەك چۆن ل������ەدوای ئەوەی حكومەتی 
مالیكی بۆ شێواندنی ئاسایشی ناوچە دابڕاوەكانی هەرێمی 

كوردس������تان، فەرماندەیی دیجلەی بەتاكڕەوی دروستكرد، لە 
بەرامبەردا هەرێمی كوردستان ناچار بوو رووبەڕووی بێتەوە و 
هێزی پێشمەرگەی جووڵاند بۆئەوەی بەرگری لە نەتەوەكەی 
خۆی بكات، هەروەها ئێس������تاش شارەكانی عەرەبی سوننە لە 
موس������ڵەوە تا ئەنبار كەوتوونەتە خۆپیشاندان و لەگەڵ ئەوەی 
لەس������ەرەتادا تەنیا چەند داواكارییەكیان هەبوو، بەڵام ئێس������تا 
دوای گۆڕینی شێوازی ئەو حكومڕانییە دەكەن، كە مالیكی 

پیادەی دەكات.
3- وەك پرۆفیسۆر ئەنتۆنی كوردسمان لە وتووێژێكی تایبەتی 
ل������ەم ژمارەیەی گوڵان پێی راگەیاندووین )شكس������تێك هەیە 
كە ناتوانرێت كەلێنی نێوان ش������یعەو سوننە و كورد و عەرەب 
پڕبكرێتەوە( ئەمەش مانای ئەوەیە ئەم سێ پێكهاتەی چ وەك 
عەرەبی س������وننە و شیعە، چ وەك كورد و عەرەب لە عێراقدا، 
خۆیان بە عێراقی نازانن، بەڵكو لەس������ەر ئاس������تی مەزهەبی 
عەرەبی شیعە خۆی بەشیعە دەزانێت و عەرەبی سوننە خۆی 
بە س������وننە دەزانیت، لەس������ەر بنەمای جی������اوازی نەتەوەییش 
ع������ەرەب خۆی بە ع������ەرەب دەزانێت و ك������ورد خۆی بە كورد 
دەزانێت، ئەم واقیعەی ئێس������تای عێراق كە ناكرێت چاوپۆشی 
لێ بكرێت، یەكێتییەكی لەسەر بنەمای مەزهەبی و نەتەوەیی 
لەنێوان سێ پێكهاتە سەرەكیەكە دروستكردووە و سندوقەكانی 
هەڵبژاردنیش ئەم راس������تیەیان س������ەلماندووە، كە كورد دەنگ 
بەكورد دەدات و عەرەبی ش������یعە بە ش������یعە و عەرەبی سوننە 
بە س������وننە، ئەوجا لەبەر ئەوەی لەماوەی 10ساڵی رابردووی 
دوای رووخانی رژێمی پێشوو دامەزراوەكانی دەوڵەتی عێراق 
نەیتوانیوە زەمینەیەك بۆ خۆبینین������ەوەی پێكهاتە جیاوازەكان 
لەناو دامەزراوەكانی دەوڵەتدا دروس������ت بكات، ئەوا ئەمە بۆتە 
ه������ۆكاری ئەوەی ك������ە نەتوانرێت ه������اوكاری و هەماهەنگی 
و هاوپەیمان������ی لەچوارچێوەی نیش������تمانی عێراق������دا لەنێوان 
پێكهاتەكان دروس������ت بێت، ئەمەش ئەو خاڵە مەترسیدارەیە كە 
كۆمەڵگەی عێراقی لەبەر یەكهەڵوەش������اندوەو زۆر زەحمەتیشە 
بتوانرێت لەم بارودۆخە رێگە لەم دابەشبوونە بگیرێت و بەرەو 

جیابوونەوە و هەڵوەشانەوەی عێراق هەنگاو هەڵنەگرێت.
4- تەحددی مەترس������یدارتر كە وڵاتان ب������ەرەو نەمان دەبات، 
پشتگوێخس������تنی چۆنییەت������ی جیاكردنەوەی دەس������ەڵاتەكان 
و دابەش������كردنی دەسەڵاتەكانە، ئێس������تا لە عێراقدا نەك هەر 
مەزندەی ئەوە دەكرێت پرۆس������ەی جیاكردنەوە و دابەشكردنی 
دەس������ەڵات فەش������ەلی هێناوە و گەڕاوینەتەوە بۆ ئەوەی تاكە 
كەس و تاكەحزب حكومڕان������ی وڵات بكات، نوری مالیكی 
سەرۆك وەزیرانی عێراق لەسەر شاشەی تەلەفزیۆنی )العراقیە( 
بەراشكاوانە ئاماژە بەوە دەكات پەرلەمانی عێراق شەرعیەتی 
نەم������اوە، هەروەها داوا دەكات حكوم������ەت و پەرلەمان پێكەوە 
هەڵبووەش������ێنرێتەوە، ئەمە وەك ئەوەی پەرلەمان بەش������ێك بێت 
لەحكومەت، یان پەرلەمانتاران فەرمانبەری بەردەس������تی ئەو 
بن، بۆیە ئەم حاڵەتە ش������ێوازی دیموكراتی هۆگۆ شافیزمان 
دێنیتە بەرچاو، بەوەی ش������افیز هەموو پێوەرەكانی دیموكراتی 
پێش������ێلكردووە و گەوه������ەری دیموكراتی لەبارب������ردووە، بەڵام 
هەڵبژاردن������ی وەك پەردەیەك بۆ دەس������ەڵاتە دیكتاتۆرییەكەی 

بارودۆخی عێراق 
چیدیكە بەرگەی ئەو 
شێوازی حكومڕانییە 
ناگرن كە مالیكی 

پیادەی دەكات، سوپای 
عێراق بۆتە سوپای 

تایبەتی مالیكی و بۆ 
بەرژەوەندی تایبەتی 
خۆی و سەركوتكردنی 
نەیارەكانی بەكاری 

دەهێنێت

نوری مالیكی دەیەوێت 
هەمان شێوازی هۆگۆ 

شافێز لە عێراق 
دووبارە بكاتەوە، بەڵام 
پێناچێت بتوانێت وەك 

شافێز سەركەوتوو بێت، 
بۆیە مەزندەی ئەوە 
دەكرێـت ئەم شێوازە 
عێراق وەك وڵاتێك 
بەرەو كۆتایی ببات

هێشتۆتەوە، ئێس������تا نوری مالیكی دەیەوێت هەمان شێوازی 
هۆگۆ ش������افێز لە عێ������راق دووبارە بكاتەوە، ب������ەڵام پێناچێت 
مالیكی بتوانێت وەك ش������افێز سەركەوتوو بێت، بۆیە مەزندەی 
ئەوە دەكرێ�ت ئەم ش������ێوازە عێ������راق وەك وڵاتێك بەرەو كۆتایی 

ببات.
بێدەنگی ئەمریكا ناتوانێت

رێگە لە كۆتایی عێراق بگرێت
ماوەی نزیكەی س������اڵێكە بەڕێز مس������عود بارزانی سەرۆكی 
هەرێمی كوردستان هەموو لایەكی لە مەترسی بەلاڕێدابردنی 
دیموكرات������ی و هەنگاوەكان������ی حكومەت������ی مالیك������ی ب������ۆ 
فەش������ەلپێهێنانی پرۆس������ەی دیموكراتی لەعێراق������دا ئاگادار 
كردۆتەوە، لەم������ەش زیاتر لە س������یمینارێكدا كە ئامۆژگای 
واشنتۆن بۆ دیراس������اتی رۆژهەڵاتی نزیك لە مانگی مارتی 
2012 بۆ بەڕێزی رێكیان خستبوو، بەڕێز سەرۆكی هەرێمی 
كوردستان راشكاوانە بەهەموو جیهانی راگەیاند، كە حكومەتی 
مالیكی هەموو رێككەوتنەكانی پێش������ێلكردووە و پابەند نییە 
بەدەستوورەوە، ئەمەش كارەساتی لێدەكەوێتەوە، سەرۆك بارزانی 
لەو سیمینارەدا بە جیهانی راگەیاند ))ئامانج لە رێككەوتنی 
هەولێر تەنیا پێكهێنانی حكومەت نییە، بەڵكو ئەو رێككەوتنە 
بۆ چەس������پاندنی هاوبەشی راستەقینەبوو لەوڵات و پابەندبوون 
بەدەستوور و جێبەجێكردنی دەستوور بووە، بۆ ئەوەی هاوسەنگی 
بگەڕێتەوە نێو هەموو دامەزراوەكان، خۆ ئەگەر ئەو رێككەوتنە 
جێبەجێ بكرایە دەمانتوانی رێگەمان لەم تەنگژەیەی ئێس������تا 
بگرتای������ە((، ئەگەر س������ەیری ئەم پەیامە كورتەی س������ەرۆك 
بارزان������ی بكەین دەبینی������ن هەمان ئەو مەترس������یانەی ئاماژە 
پێكردووە كە دەبنە هۆكاری فەشەلهێنانی پرۆسەی دیموكراتی 
لە قۆناخی ئینتیقالیدا، ئاماژەیەكی راشكاوانە و راستەوخۆیە 
ب������ەوەی حكومەتی مالیكی نە دەیەوێت دەس������توور جێبەجێ 
بكات و نە پابەندیش������ە بەو رێككەوتنانەی كە ئیمزای لەسەر 
كردووە، ئەمەش بۆتە هۆكاری ئەوەی مالیكی بەرەو تاكڕەوی 
هەن������گاو هەڵبگرێت و ئەم تەنگژەیەی لێبكەوێتەوە، بێگومان 
ئەو تەنگژەیەی س������ەرۆك بارزانی لە سەرەتای ساڵی رابردوو 
ئاماژەی پێكردوو لە نەورۆزدا هەڵوێستی گەلی كوردستانی 
بەتەواوی یەكلاكردەوە بەوەی هەرێمی كوردستان ئەو بارودۆخە 
قبوڵ ناكات و ئەو مەسەلەیە دەگێڕینەوە بۆ گەلی كوردستان 

بۆ ئەوەی بڕیاری چارەنووسی خۆی بدات.
ئەوەی لێرەدا جێگەی هەڵوەستەكردنە ئەو پێشبینیەی سەرۆك 
بارزانی لە ساڵی رابردوو كردی بەوەی بەلاڕێدابردنی دیموكراتی 
و پابەندنەبوون بە دەس������توور و رێككەوتنەكان چ كارەساتێكی 
لێدەكەوێت������ەوە، ئەوە ئەو بارودۆخەیە كە ئێس������تا عێراقی پێدا 
تێدەپەڕێت و وەك د.ئەیاد عەللاویش لە رۆژی هەینی رابردوو 
ئاماژەی پێكرد، تەنیا رێگە ئەوەیە كە رێككەوتنی هەولێر وەك 
خۆی جێبەجێ بكرێت، یان ئەوەتا دەبێت نوری مالیكی دەست 
لەكاربكێشیتەوە و ئەم حكومەتە هەڵبووەشێتەوە و حكومەتێكی 
كات������ی بۆ بەڕێوەبردنی كاری رۆژانە و زەمینەس������ازكردن بۆ 
هەڵبژاردنێكی پێشوەختە دابمەزرێت، ئەمەش مانای ئەوەیە كە 
بارودۆخی عێراق چیدیكە بەرگەی ئەو شێوازی حكومڕانییە 

ناگرن كە مالیكی پی������ادەی دەكات، ئەو حكومڕانییەی وەك 
رۆژنامەنووس رۆبەرت تۆلاس������ت ل������ە رۆژی 2012/12/31 
لە وتارێكیدا بەناونیش������انی )س������وپا تایبەتەكەی مالیكی - 
پێك������ردووە،  ئام������اژەی   )Malikis Private Army
بەوەی پێش كش������انەوەی هێزەكانی ئەمریكا لە عێراق هەندێك 
لەفەرماندەكان������ی س������وپای عێراق ئاماژەیان ب������ەوە دەكرد كە 
كش������انەوەی ئەمریكا لە 2011 خراپە لەبەر ئەوەی هێزەكانی 
س������وپای عێراق ئەو توانایانەیان نییە كە سنورەكان بپارێزن و 
ش������ەڕی دژە تیرۆر بكەن و هەروەها ئەو توانایەشیان نییە كە 
ئەمریكا هەیەتی، ب������ەڵام ئەوەی هەموومان لەبیرمان چوو و 
باسمان نەكرد ئەوەیە كە ئەمڕۆ دەیبینین سوپای عێراق بۆتە 
س������وپای تایبەتی مالیكی و بۆ بەرژەوەندیی تایبەتی خۆی 
و س������ەركوتكردنی نەیارەكانی ب������ەكاری دەهێنت، رێكخراوی 
ئەلقاعیدە ئێستا لە سوریا شوێنكی باشیان دەسكەوتووە، بەڵام 
ئەوەی مەترسی دروس������تكردووە لەسەر عێراق نوری مالیكیە 
كە سوپا بۆ مەبەستە سیاس������ییەكانی بەكاردەهێنێت، كەواتە 
ئ������ەوەی رۆبەرت تۆلاس������ت ئاماژەی پێك������ردووە، قۆناخێكی 
دیكەی مەترسیەكانی مالیكی-یە كە بەرامبەر پێكهاتەكان و 
بۆ چارەسەری كێشە سیاسییەكانی خۆی سوپا تێوەدەگڵێنێت، 
كە بەپێی دەستووری عێراق سوپا نابێت لە كێشە ناوخۆییەكان 
تێوەبگلێت، بەڵام ئەوەی جێگەی سەرس������وڕمان و نیگەرانییە 
ئەوەیە لەنێو میدیاكانی ئەمریكادا پرس������ی عێراق بەرادەیەك 
كپكراوە و باس������ی لێوە ناكرێ������ت، وەك ئەوەیە كە عێراق هیچ 
بایەخێكی لە سیاس������ەتی ئەمری������كادا نەمابێت، ئەمەش ئەو 
راس������تیە دووبارە دەكاتەوە كە پرۆفیسۆر رۆبەرت رۆبیرگ لە 
تویژینەوەیەكدا بە ناونیش������انی )دەوڵەتی فاشیل لە جیهانی 
تیرۆردا( ئاماژەی پێكردووە بەوەی ئەمریكا بە پێوەرێكی دوو 
پێوانەیی مامەڵە لەگەڵ ئەو دەوڵەتانە دەكات كە هەنگاو بەرەو 
دەوڵەتی فاشیل هەڵدەگرن، هەر بۆیە ئەو دەوڵەتانەی ئەمریكا 
ب������ە هاوپەیمانی خۆی دەزانێت زۆر كەم رەخنەیان لێدەگرێت و 
تەنانەت ئەگەر رەخنەشیان لێ بگرێت زۆر بەنەرمی رەخنەیان 
لێدەگرێ������ت، بەڵام ئەو دەوڵەتانەی كە ئەمریكا بە ناحەز و دژ 
وەسفیان دەكات، هەموو رێگەو شوێنێكیان لەبەرامبەر دەگرێتە 
بەر، بەڵام پرسیاری سەرەكی لێرەدا ئەوەیە ئایا بەم بێدەنگبوونە 
یان باسنەكردنی لە میدیاكانی ئەمریكا بەشێوەیەكی فراوان، 
كێش������ەی ئەو دەوڵەتە فاش������یلانە كە عێراق ئێستا یەكێكیانە 
چارەس������ەر دەكرێن؟ پرۆفیسۆر تید گەلن كارپێنتەر نووسەری 
بەردەوامی زە ناشنال ئینتریست و هەروەها نووسەری گوڵانیشە، 
ل������ە تازەترین وت������اری كە رۆژی 2013/1/3 بە ناونیش������انی 
)كارەس������اتی عێراق بەردەوامە( لە ناشناڵ ئینتریست بڵاوی 
كردۆتەوە، راشكاوانە ئاماژە بەم راستیە دەكات و ئاماژەی بۆ 
ئەوەكردووە پرسی عێراق دوای كشانەوەی هێزەكانی ئەمریكا 
لە دیس������ەمبەری 2011 بەرادەیەك لەناو میدیاكانی ئەمریكا 
كەمبۆتەوە، هەس������ت بەبوونی ناكرێت. ئەمە لە كاتێكدا هەتا 
ئێستاش پرسی عێراق لەناو سیاسەتی ئەمریكادا رووبەرێكی 

گەورەی داگیركردووە، هەر بۆ نموونە:
1- باڵیۆزخان������ەی ئەمریكا لە بەغدا هێن������دەی رووبەڕووی 

ئەو ئومێدەی واشنتۆن 
هەیبوو عێراقێكی 
یەكگرتوو دیموكراتی 
ببینێت و، ببێتە 
پێگەیەك بۆ پشتگیری 
بەرژەوەندییەكانی 
ئەمریكا، بەراستی 
نەهاتنە دی

كێشەی سەرەكی 
كە ئیدارەی ئۆباما 
لەمساڵدا لەعێراق 
رووبەڕووی دەبێتەوە، 
كێشەی تاكڕەوی نوری 
مالیكیە، لەبەر ئەوەی 
رۆژ لەدوای رۆژ مەیلی 
تاكڕەوی و سەركوتكاری 
لای مالیكی زیاتر دەبێت

دەوڵەتی فاتیكانی لەناو رۆما داگیركردووە.
2- ژمارەی ئەو پس������پۆر و دیپلۆماتان������ەی لەو باڵیۆزخانەیە 
بوونیان هەی������ە، لەژمارەی دیپلۆمات و پس������پۆرانی هەردوو 

باڵیۆزحانەی ئەمریكا لە ژاپۆن و ئەڵمانیا زیاترە.
3-  زیاتر لە 17هەزار پاس������ەوان بە گرێبەس������ت بۆ پاسەوانی 
ئاسایشی باڵیۆزخانەكە و دیپلۆمات و پسپۆرانی ئەمریكی لە 

عێراقدا دامەزراون و بوونیان هەیە.
بۆیە ئەم واقیعە پێمان دەڵێت كە هەتا ئێس������تا ئەمریكا خۆی 
چاودێری بارودۆخی عێراق دەكات، بەڵام ئەوەی جێگەی داخە 
ئەوەیە كاتێك ویلایەتە یەكگرتووەكانی ئەمریكا سەركردایەتی 
ئۆپەراس������یۆنی ئازادی عێراقی كرد، بۆ ئەوە نەبوو ئەم كێشە 
كەڵەكەبووانە دروست بوون كە ئەمرۆ دەیانبینین، بارودۆخەكە 
گەیش������تۆتە حاڵەتێك كە مەزندەی ئەوە دەكرێت رۆژ لەدوای 
رۆژ ب������ەرەو خراپتر دەچێت، بۆیە ئیدارەی ئۆباما لە س������اڵی 
2013 رووب������ەڕووی كۆمەڵێك كێش������ەی ج������ددی لە عێراقدا 

دەبێتەوە، كێشەكانی بریتین لە:
1- كێشەی س������ەرەكی كە ئیدارەی ئۆباما لەمساڵدا لەعێراق 
رووبەڕووی دەبێتەوە، كێشەی تاكڕەوی نوری مالیكیە، لەبەر 
ئەوەی رۆژ لەدوای رۆژ مەیلی تاكڕەوی و س������ەركوتكاری 
لای مالیكی زیاتر دەبێت، كێش������ەی حكومەتی مالیكی هەر 
ئەوەن������دە نییە كە رۆژ ل������ەدوای رۆژ زیاتر غەرقی گەندەڵی 
دەبێ������ت، بەڵكو كێش������ەكە ئەوەیە رۆژ ل������ەدوای رۆژ ئازادی 
سیاس������یی لە عێراقدا كەمدەبێ�تەوە، ئەو رۆژنامەنووس������انەی 
رەخن������ە لەحكومەتەكەی مالیكی و دارو دەس������تەكەی دەگرن 
ش������ەڕیان پێدەفرۆش������رێت و دەخرێنە چاودێریی������ەوە، دەزگای 
ئەمنی عێراق بۆتە دەزگایەكی بیرۆكراس������ی كە بەشێوەیەكی 
رەشبگیر خەڵك راپێچی زیندانەكان دەكات، بەپێی راپۆرتێكی 
ئامۆژگای )دژە ش������ەڕ – anti-wars( خراپترین بەرەو 
پێش������ەوەچوون لە رەفتارەكانی مالیكی ئەوەیە كە هەڵمەتێكی 
فراوانی بۆ س������ەركوتكردنی ركابەرە سیاس������ییەكانی دەس������ت 
پێكردووە، لەناو هاوپەیمانی نیش������تمانی، پێكهاتەكان ناتوانن 
بە ئازادی جیاوازییەكان دەرببڕن، سوننەی گۆشەگیر كردووە 
و سوودی لەو دابەشبوونە وەگرتووە كە لەناو ئەو پێكهاتەیەدا 
هەیە، بۆیە ئەمە س������تراتیژیەتی دیموكراتیەكی ساغڵەم نییە، 
بەڵكو ستراتیژیەتی هۆگۆ شافیزە لە فەنزویلا. ئەم دیموكراتیە 
گاڵتەجارە ئیلبرال دیموكراتیە، نەك ئەو دیموكراتیەی ئەمریكا 
لە عێراقی نوێدا ئامانجی بوو، بەڵام ئەوەی پێگەیشتووین ئەو 

ئاكامەیە كە ئێستا دەیبینن.
2- كێش������ەیەكی دیك������ەی خ������راپ، ئاڵۆزییەكان������ی نێوان 
هەرێم������ی كوردس������تان و بەغدای������ە، لەمەش خراپت������ر ئەوەیە 
وێڕای ئەو دابەش������بوونە قوڵەی لەنێوان س������وننە و ش������یعە و 
كورد و ناوەند هەیە، بەردەوام واش������نتۆن جەخت لەس������ەر ئەوە 
دەكاتەوە عێراق بەس������ەلامەتی و یەكپارچەیی ماوەتەوە، بەڵام 
ئ������ەم ئامانجە خەریكە دەبێتە بەش������ێك لەراب������ردوو لە ئاییندە 
جۆرێك������ی دیكە دەبێت، بەتایبەتی كەماوەی چەند س������اڵێكە 
كۆمەڵێ������ك رووبەڕووبوون������ەوە لەنێوان هەرێمی كوردس������تان و 
مالیكی روویداوە، هەر لەمەس������ەلەی گرێبەس������تەكانی نەوت 

و هەروەها كێش������ەی ناوچەكان������ی دەرەوەی هەرێم، كورد لەم 
پرس������ە لە حكومەتی بەغدا توڕەیە و بەلایەنی كەمتەرخەمی 
لە قەڵەم������دەدات كە نەیتوانی������وە ریفران������دۆم ئەنجامبدات و 
چارەنووس������ی ئەو ناوچانە یەكلایی بكاتەوە. ئەم بارودۆخە لە 
مانگی ئەیلوولی 2012 گەیش������تە حاڵەتێكی ترسناك دوای 
ئەوەی مالیكی فەرماندەیی دیجلەی دروس������تكرد، كورد ئەم 
هەنگاوەی مالیكی بەمەترسیەكی راستەوخۆ بۆ سەرهەرێمی 
كوردس������تان لەقەڵەمدا، ه������ەر بۆیە لەناوەڕاس������تی ئۆكتۆبەر 
مەسەلەكە زیاتر هەڵكش������او بۆ دانانی سنوورێك بۆ مالیكی 
هێزی پێش������مەرگە لەو ناوچانە بڵاوەی پێكرا، راستە ئیدارەی 
ئۆباما لە هەڵكش������انی ئەم بارودۆخە نیگەران بوو، ژەنراڵێكی 
نارد بۆ ئ������ەوەی میانگیری لەنێوان هەردوولا بكات، ئەمەش 
بووە هۆكاری ئەوەی هەندێ������ك بارودۆخەكە خاوبێتەوە، بەڵام 
هیچ كام لە كێش������ەكان چارەس������ەرنەكراون. ئەمەش وایكردووە 
هەوڵی هەرێمی كوردستان بۆ راگەیاندنی دەوڵەتی سەربەخۆ 

بەردەوام بیت.
3- هەڵوێس������تی حكومەتی مالیكی بەرامبەر سوریا و ئێران 
دژی هەڵوێس������تی ئەمریكایە، ئەمەش مەس������ەلەیەكە دەبێت 
ئیدارەی ئەمریكا هەڵوەستەی لەسەر بكات، لەبەر ئەوەی ئەم 
هەڵوێستەی ئێستای عێراق زیان لەبەرژەوەندییەكانی ئەمریكا 

دەدات.
ئەم س������ێ كێشەیە لە سیاس������ەتی دەرەوەی ئەمریكا لە 2013 
بەرەو خراپتر دەچن، ئەو ئومێدەی واشنتۆن هەیبوو عێراقێكی 
یەكگرتوو دیموكراتی ببینێت و، ببێتە پێگەیەك بۆ پشتگیری 
بەرژەوەندییەكان������ی ئەمریكا، بەراس������تی نەهاتنە دی. بۆیە 
ئۆبام������ا لە ئیدارەی دووەمدا دەبێت لەگەڵ عێراقێكدا مامەڵە 
بكات، كە رژێمێكی سەركوتكار تا ئەوپەڕی گەندەڵ دەبێت، 
عێراقێك ناتوانێ پش������گیری ئامانجەكان������ی ئەمریكا بكات، 
وڵاتێك لەس������ەر بنەمای ئیتنی و مەزهەبی دابەش دەبێت، كە 

بەدەسپێكی كوردستانێكی سەربەخۆ دەست پێدەكات.
چۆن ئەم بارودۆخە چارەسەر دەكرێت؟

ئێس������تا هەموو لایەك بە تایبەتیش هاوپەیمانی نیش������تمانی 
شیعەش گەیشتوونە ئەو قەناعەتەی ئەم بارودۆخە كۆنترۆڵ 
ناكرێت و پێویستی بە چارەسەر هەیە، بەڵام ئەوەی لەم حاڵەتە 
دەبێتە جێگەی هەڵوەس������تە و مەترس������ی ئەوەی لێدەكرێت ئەم 
چارەسەرەش بە بن بەست بگات، هەوڵەكانی لیستی دەوڵەتی 
یاس������ایە بۆ ئەوەی چارەسەری ریش������ەیی بارودۆخە بگۆڕێت 
بۆ چارەس������ەرێكی رووك������ەش و دووبارە خ������ۆ قوتاركردن لەم 
تەنگژەیە بەبێ ئەوەی كێش������ەكان چارەسەر بكرێت، هەربۆیە 
لەم حاڵەتەدا كە لەناو لیس������تی هاوپەیمانی شیعە، مالیكی و 
لیس������تەكەی بەتەنیا ماونەتەوە و تەیاری سەدر و ئەنجومەنی 
باڵای ئیسلامی هەڵوێستێكی دیكەیان هەیە، هەست دەكرێت 
لەمیانەی لێدوانەكانی پەرلەمانتارانی دەوڵەتی یاسا خەریكی 
س������ازكردنی مانۆرێكی دیكەی سیاس������ین، ئەوان بە ناچاری 
خەریكە بەوە رازی دەبن كە حكومەت هەڵبووەش������ێتەوە، بەڵام 
وەك لە لێدوانەكان دەخوێنرێتەوە، ئەم خواستەیان گرێدراوەتەوە 

بە كۆمەڵێك مەرجی شاراوەوە، لەوانە:

1- هەڵوەش������انەوەی پەرلەمان و حكومەت پێكەوە، وەك عززت 
شابندر پەرلەمانتاری دەوڵەتی یاسا ئاماژەی پێكرد، ئەوان بۆ 

ئەم مەسەلەیە هەوڵدەدەن دەنگی پێویست كۆبكەنەوە.
2- مان������ەوەی حكومەتی ئێس������تای مالیكی وەك حكومەتی 
بەڕێوەبردنی كاری رۆژانە، راشكاوانەتر ئەم حكومەتە زەمینە 
بۆ هەڵبژاردنی پێش������وەختە ئامادە ب������كات و لەژێر چاودێری 

حكومەتی ئێستای مالیكی هەڵبژاردن ئەنجامبدرێت.
ب������ەڵام ئەوەی لایەنەكانی دیكە ب������ە تایبەتی ئەوەی د.ئەیاد 
عەللاوی و موقتەدا سەدر، كە پێدەچێت لایەنی كوردستانیش 
هەڵوێس������تی خۆی هەر بەهەمان ش������ێوە یان نزیك لەو شێوازە 
یەكلایی بكاتەوە، ئەوەیە ئەوانیش خوازیاری ئەوەن پەرلەمان و 

حكومەت هەڵبووەشێتەوە، بەڵام بە مەرج:
1- لەگەڵ هەڵوەش������انەوەی حكوم������ەت، نوری مالیكی وەك 

سەرۆك وەزیران دەست لەكاربكێشێتەوە.
2- حكومەتێكی كاتی پێكبهێنرێت، لەسەر بنەمای حكومەتی 

تەوافوقی نیشتمانی و هەموو پێكهاتەكان تێیدا بەشداربن.
3- ئەم حكومەتە لەلایەن نەتەوەیەكگرتووەكان سەرپەرش������تی 
بكرێ������ت و زەمینەی هەڵبژاردنێكی ئازاد و پاك بڕەخس������ێنێت 
بۆ ئەوەی لەبەر رۆشنایی ئاكامی ئەو هەڵبژاردنە حكومەتی 

نوێ پێكبهێنرێتەوە.
ل������ە حاڵەتی یەكەمدا ئەگەر پێش������نیارەكەی دەوڵەتی یاس������ا 
پێداگیری لەسەر بكرێت، ئەوا مەزندە ناكرێت پێكهاتەكانی دیكە 
بە تایبەتی لایەنی كوردستانی و سوننە و تەیاری سەدر پێی 
رازی بن، لەبەر ئەوەی ئەو پێشنیارەی دەوڵەتی یاسا بۆ ئەوەیە 
جارێكی دیكە مالیكی و حزبی دەعوا كۆنترۆڵی دەسەڵات لە 
عێراقدا بكەنەوە، خۆ ئەگەر پێشنیاری لایەنەكانی دیكەش لە 
پەرلەمان دەنگ بەدەست بهێنێت، ئەوا پێشبینی ئەوە دەكرێت 
ئاسان نەبێت بە ئاس������انی مالیكی دەست لەكار بكێشێتەوە و 
لەدەرەوەی دەسەڵات ئامادەبێت خۆی بۆ هەڵبژاردنی داهاتوو 
ئامادە بكات، بۆیە لەم حاڵەتەدا دەبێت مەزندەی ئەوە بكرێت 
بارودۆخەكە بەرەو خراپتر بچێت، هەربۆیە بۆ ئەوەی رێگە لەو 
خراپترە بگیرێت، دەبێ������ت كۆمەڵگەی نێودەوڵەتی و ئەمریكا 
گوشاری خۆیان بەكار بهێنن، بۆ ئەوەی شێوازی حكومڕانی 
لە عێراقدا گۆڕانكاری بەسەردا بێت، ئەمەش نەك گۆڕینی 
دەموچاوی مالیكی بە كەس������ێكی دیك������ە، بەڵكو گۆڕینی 
ش������ێوازی حكومڕان������ی بەمانای جێبەجێك������ردن و رێزگرتنی 
پێوەرەكان������ی دیموكراتی كە لەدەس������تووری عێراقدا ئاماژەی 
پێكراوە و دووبارە رێكخس������تنەوەی هەیكەل������ی دامەزراوەیی 
دەوڵەت������ی عێراق بەجۆرێك كە بتوانێ������ت نوێنەرایەتی پێكهاتە 
جیاوازەكان لە خۆی بگرێت و پێكهاتە جیاوازەكان هەس������ت بە 
پەراوێزخستن یان گوشار خستنە سەر نەبن، هەر بۆیە ئەگەر 
بەم نف������وز و هێزەوە كۆمەڵگەی نێودەوڵەتی و ئەمریكا نەیەنە 
ناو پرۆس������ەی سیاسیی عێراق و هاوكاری عێراقیەكان نەكەن، 
ئەوا عێراق كۆتایی هاتووە و ناتوانرێت رێگەی لێ بگیرێت.

بارودۆخی عێراق گەیشتۆتە خاڵێك كە دەكرێت پێی بڵێین 
خاڵی نەگەڕانەوە، ئەم ب������ەو مانایەی زەحمەتە حكومەتی 
ئێس������تای مالیك������ی بتوانێت بارودۆخەكە هێ������ور بكاتەوە، 
س������ەبارەت بەم لایەنە فاتح دارۆغایی پەرلەمانتاری عێراق 
لەسەر لیستی كۆمەڵی ئیسلامی لە كوردستان لەلێدوانیكی 
تایبەتی بۆ گوڵان بەمجۆرە شرۆڤەی بارودۆخەكەی كرد:

))ب������ە بۆچوونی من رەوش������ەكە زۆر ئاڵ������ۆزەو گرفتەكان 
گەیشتوونەتە رێگەی نەگەڕانەوەو بنبەست، چارەسەریشیان 
زۆر گران و زەحمەتە. ئەو بڕیار و هەڵسوكەوتانەی مالیكی 
نیشانەی پێشێلكردنی دەستوور و یاسای عێراقی و هەموو 
ئەو رێككەوتننامانەیە كە لایەنەكان لەسەری رێككەوتوون، 
ئەمانە وایانكردووە كە متمانە بەو كەس������ە نەمێنێت لە نێو 
هەموو لایەنەكان������دا، دەتوانم بڵێم كە گرفتی س������ەرەكیی 
عێراق دەگەڕێت������ەوە بۆئەو بۆچوون������ە تاكڕەوییەی كە لە 
خودی مالكی������دا هەیە، بەڵام ئێس������تا گومانی تێدا نییە 
ك������ە كۆدەنگییەك دروس������ت بووە كە حوكم بەم ش������ێوەیە لە 
عێراق بەم تاكڕەوییە بەڕێوەناچێت، بەڵام لابردنی مالیكیش 
بەو ئاس������انیەو بەبێ كاردانەوە ناكرێ ك������ە متمانەی لێ 
بس������ەنرێتەوە. لە هەمانكاتدا ئەگەر مالیكی بیەوێت بەهێز 
ئەم خۆپیشاندانانە كۆتایی پێبهێنێت و - ئەگەر ئەم بڕیارە 
بدات، ئەوە دەبێتە س������ەرەتایەك بۆدەس������تپێكردنی كوشتنی 
پرۆس������ەی دیموكراتییەت لە عیراق و پێشێلكردنی هەموو 

بنەما دەستووری و یاساییەكانە لە عێراق((.

لابردنی مالیكی بەو 
ئاسانیەو بەبێ كاردانەوە 

ناكرێ متمانەی لێ 
بسەنرێتەوە

فاتح دارۆغایی 
پەرلەمانتاری عێراق لە لیستی كۆمەڵی ئیسلامیی كوردستان:

بارودۆخی عێراق تەنیا لەس������ەر ئاش������تی خۆپیش������اندان و 
ناڕەزایی خەڵك ئاڵۆزی تێنەكەوتووە، بەڵكو كار گەیشتۆتە 
ئەوەی س������ەرۆك وەزیرانی عێراق ش������ەرعیەت لەپەرلەمان 
دەس������ێنێتەوە، س������ەبارەت بەم بارودۆخە ئاڵۆزە بەڕێز عارف 
تەیفور جێگری س������ەرۆكی پەرلەمانی عێراق لەلێدوانێكی 
تایبەتی بۆ گوڵان بەمجۆرە باسی ئەم بارودۆخەی كرد:

))بەڕاستی دۆخی عێراق زۆر ئاڵۆز بووە، بە تایبەتی كە 
هەموو لەگەڵ یەكدی كۆكن لەسەر سازكردنی خۆپیشاندان 
ك������ە دەیانەوێ������ت  هەندێك ل������ەو یاس������ایانەی دەرچوونە 
هەڵبووەش������ێننەوە، ،بۆی������ە بارودۆخەك������ە زۆر ئاڵۆزە لەبەر 
ئ������ەوەی  لایەنی حزبی دەعواش بە هێزی خۆی خەریكی 
بەرپەرچدانەوەیە، بۆیە دەب������ێ چاوەڕێ بكەین بزانین لەم 
چەند رۆژەی داهاتوودا رەوش������ەكە بەكوێ دەگات، بەڵام 
ئەو كێش������انەی ئەمڕۆ لە ش������ەقامی عێراقی  روودەدەن، 
هەمان ئەو كێش������انەن كە لەن������او پەرلەماندا هەن، تەنانەت 

ناكۆكییەكان لەناو لایەنە پێكناكۆكەكان زیاتر و توندترن، بۆیە 
وەك بڵێیت پەرلەمان ئێس������تا ئەو توانایەی نەماوە، بۆنموونە 
كە لە پەرلەمان یاس������ایەكی تایبەت ب������ە ئەنجومەنی باڵای 
دادوەری دەركرا، ل������ەولاوە مالیكی بە دادگای فیدرالی ئەم 
یاس������ایە هەڵدەوەش������ێنێتەوە، واتا ئەگەر لایەنەكان بیانەوێت 
یاسایەك دەربكەن ئەگەر دژی مالیكی بێت، ئەو هەوڵ دەدات 
سەرنەگرێت، دەتوانم بڵێم كە دادوەری بە سیاسەتكراوە، ئەمەیە 
رەوش������ی عێراق كە لەناو پەرلەمانیش رەنگی داوەتەوە. بەڵام 
شەرعییەتی ماوە یان نا، ئەوە مالیكی ناتوانێت شەرعییەت 
بدات بە پەرلەمان هەتا لێی بسەنێتەوە، شەرعییەتی پەرلەمان 
لە میللەتەوەی������ە، ئێمە هەریەكەمان نوێن������ەری چەند هەزار 
كەس������ێكین، ئەمەش یەكێكە لە هەوڵەكانی بۆ ئیفلیج كردنی 
پەرلەم������ان بە رێگەی دادگای فیدرالیی������ەوە. ئەم بارودۆخە 
ئەوەمان پیش������اندەدا ئەمڕۆ لە گۆڕەپانی سیاس������ی عێراقی 
مالیكی بەتەنیا ماوەتەوە، كەسی لەگەڵدا نەماوە پشتگیری 

ئەو بارودۆخەی ئێستا عێراق پێیدا تێدەپەڕێت، بەرەنجامی 
كۆمەڵێك كێش������ەی كەڵەكە بووە ك������ە حكومەتی مالیكی 
خۆی دروس������تی كردوون، ئەمەش گەیشتۆتە ئەو ئاستەی 
بتەقێتەوە، بۆ قسەكردن لەس������ەر هۆكاری ئەم بارودۆخە و 
ئاس������تی تاكڕەوی مالیكی، ئوسامە جەمیل پەرلەمانتاری 
عێراق لە لیس������تی یەكگرتووی ئیس������لامی لە لێدوانێكی 

تایبەتی بۆ گولان بەمجۆرە رای خۆی دەربڕی:
))بارودۆخ������ی ئێس������تا هەم������ووی ل������ە ئەنجام������ی ئەو 
هەڵسوكەوتانەیە كە نوری مالیكی گرتوویەتیەبەر بەرامبەر 
گەلانی عێراق و تایەفەكانی دیكەو ئەوانەی كە لە حزبی 
دەعوەو دەوڵەتی یاس������ا نین، لە مێژب������وو چاوەڕوانی ئەوە 
دەكرا كە ئەو هاوارەی لە كورد هەڵس������اوە بەرامبەر بەوەی 
كە مالیكی پەیوەس������ت نییە بە دەستوور و دەیەوێت دەست 
بەسەر دەس������ەڵاتدا بگرێت و كۆنترۆڵی هەموو لایەنەكانی 
سیاسی و س������ەربازی و ئابووری عێراق بكات، چاوەڕوان 
دەك������را لایەنەكانی دیكەش یان تایەفەكانی دیكەو عەرەبی 

سوننەش هاواری لێ هەڵبستێت، چونكە ئەوان بەردەوام گیریان 
بەدەستییەوە خواردووەو بەردەوام هەوڵ دەدات بچووكیان بكاتەوە، 
وا بكات كە تەنیا حزبی دەعوەو دەوڵەتی یاسا حوكمی عێراق 
بكەن، من لەو باوەڕەدام كە ئەو خۆپیش������اندانانە درێژە دەكێشن 
و بەردەوام دەبن و مالیكیش ناچاردەبێت تەنازول لە كۆمەڵێك 
ش������ت بكات و بێتەوە ئەو ئاس������تەی كە دەستوور بۆی داناوە، 
ب������ە پێچەوانەوە زۆر زیانی پێ������دەگات و پێگەی جەماوەریی 
خۆی كەم دەبێتەوە، رەنگە لە ناو حزبی دەعوەش یان دەوڵەتی 
یاسا كەسانێك هەبن كە بەم رەفتارانەی مالیكی رازی نەبن، 
چونكە هەر لەو دووس������ێ رۆژەی راب������ردوودا هەندێك هەبوون 
وەكو حوسێن ئەسەدی كوتلەیەكی نوێیان دروست كردووە، دیارە 
خەڵكانێك هەن كە بە سیاس������ەتی مالیك������ی قایل نین، بۆیە 
رەنگ������ە حزبی دەعوە ئەو كاتە بیرل������ەوە بكاتەوە ئەو بگۆڕێت 
یان یەكێكی دیكە بێنن ئەگەر نا لە هەڵبژاردنەكاندا حەتمەن 
زەرەرێكی زۆر دەكەن، چونكە ش������یعەش هاواری لێ هەستایە 
دەبینین موقتەدا س������ەدر ناڕازیی������ە و ئیبراهیم جەعفەریش لە 

هەوڵ������ی هێوركردنەوەی رەوش������ەكەدایە، ئەنجومەنی باڵاو 
عەممار ئەلحەكیم بە هەمان ش������ێوە، ئەو مالیكییە وەنەبێ 
تەنیا دژی س������وننەو كورد بێت تەنانەت ش������یعەكانیش لێی 
بێزارن.. سەبارەت بەوەشی مالیكی كە گووتبوی پەرلەمان 
شەرعیەتی نەماوە، ئەم قسەیەی رێك پێچەوانەی قسەیەكی 
دیكەیەتی ئەو پێش������تر گوتبووی پەرلەمان ش������ەرعییەتی 
نەماوە كەچی دواتر دەڵێت هەڵوەشاندنەوەی ئەو یاسایانەی 
خۆپیشاندەران داوای دەكەن لە دەسەڵاتی مندا نییە، بەڵكو 
ئیشی پەرلەمانە! جا ئەگەر شەرعییەتی نەماوە چۆن ئەو 
قس������ەیە دەكات بە راستی س������ەری لێشێواوە و هەر رۆژەی 
كەوتۆت������ە تەنگژەیەك، ش������ەرعییەتی پەرلەمان و نەمانی 
لەلای������ەن میللەتەوە بڕیاری لێدەدرێ������ت، هەربۆیە مالیكی 
لەب������ەر ئەوەی مەیلێكی دكتات������ۆری هەیە، وەك دیكتاتۆر 
مامەڵە دەكات و، دەیەوێت چ������ۆن بیر دەكاتەوەو دەڕوانێتە 
مەسەلەكان هەموو كەس وەكو ئەو بیربكەنەوە، دیارە ئەوەش 

سەرناگرێت و خۆی زەرەرمەند دەبێت. 

بارودۆخەكە بەرەو ئاڕاستەی كۆتایی مالیكی هەنگاو        هەڵدەگرێت

مالیكی سەری لێشێواوە و وەك دیكتاتۆر بیر دەكــــــــــــــــاتەوە و بەتەنیا ماوەتەوە

عارف تەیفور جێگری سەرۆكی پەرلەمانی عێراق:

ئوسامە جەمیل پەرلەمانتاری عێراق لە لیستی یەكگرتووی ئیسلام������������یی كوردستان: 

لێ ب������كات، نزیكترینیان ئیئتلافی نیش������تمانییە كە لێی 
دووركەوتوونەتەوە، راس������تە مالیك������ی رۆژ لە دوای رۆژ 
دەیەوێت دەسەڵاتی لە عێراق زیاتر بچەسپێنێت و كۆنترۆڵی 
بارودۆخەكە ب������كات، هەروەها دیارە ب������ەرەو دكتاتۆریەت 
هەن������گاو هەڵدەگرێت و ئەو هەڕەش������انەی ك������ە دەیكات 
زۆر نابەجێن، چونكە مافی خۆپیش������اندان لە دەس������تووردا 
دیاریكراوە. هەربۆیە من وای دەبینم ئەو خۆپیش������اندانانە 
دەبنە هۆیەك یان بۆ كۆتایی هێنان بە مالیكی كە ناتوانێ 
لە گۆڕەپانی سیاس������یی عێراق ئی������دی كاربكات، یان لە 
دەس������ەڵاتەكانی كەم دەكرێتەوە، هەرچەن������دە بەر لە چەند 
رۆژێك لەنێو دەوڵەتی یاس������ا ئەوەیان گوت كە مەرج نییە 
مالیكی لە خولی سێیەمدا خۆی كاندید بكاتەوە، ئەمەش 
پیش������اندانی جۆرێكە لە بێ ئومێدی كە مالیكی چیدیكە 
ناتوانێ������ت بەو رەفتارە دكتاتۆرییە كاربكات، بە بڕوای من 

مالیكی بەرەو كۆتایی دەڕوات.

ئەو بارودۆخەی ئێستا عێراق پێیدا تێدەپەڕێت، بەرەنجامی 
كۆمەڵێك كێش������ەی كەڵەكە بووە ك������ە حكومەتی مالیكی 
خۆی دروس������تی كردوون، ئەمەش گەیشتۆتە ئەو ئاستەی 
بتەقێتەوە، بۆ قسەكردن لەس������ەر هۆكاری ئەم بارودۆخە و 
ئاس������تی تاكڕەوی مالیكی، ئوسامە جەمیل پەرلەمانتاری 
عێراق لە لیس������تی یەكگرتووی ئیس������لامی لە لێدوانێكی 

تایبەتی بۆ گولان بەمجۆرە رای خۆی دەربڕی:
))بارودۆخ������ی ئێس������تا هەم������ووی ل������ە ئەنجام������ی ئەو 
هەڵسوكەوتانەیە كە نوری مالیكی گرتوویەتیەبەر بەرامبەر 
گەلانی عێراق و تایەفەكانی دیكەو ئەوانەی كە لە حزبی 
دەعوەو دەوڵەتی یاس������ا نین، لە مێژب������وو چاوەڕوانی ئەوە 
دەكرا كە ئەو هاوارەی لە كورد هەڵس������اوە بەرامبەر بەوەی 
كە مالیكی پەیوەس������ت نییە بە دەستوور و دەیەوێت دەست 
بەسەر دەس������ەڵاتدا بگرێت و كۆنترۆڵی هەموو لایەنەكانی 
سیاسی و س������ەربازی و ئابووری عێراق بكات، چاوەڕوان 
دەك������را لایەنەكانی دیكەش یان تایەفەكانی دیكەو عەرەبی 

سوننەش هاواری لێ هەڵبستێت، چونكە ئەوان بەردەوام گیریان 
بەدەستییەوە خواردووەو بەردەوام هەوڵ دەدات بچووكیان بكاتەوە، 
وا بكات كە تەنیا حزبی دەعوەو دەوڵەتی یاسا حوكمی عێراق 
بكەن، من لەو باوەڕەدام كە ئەو خۆپیش������اندانانە درێژە دەكێشن 
و بەردەوام دەبن و مالیكیش ناچاردەبێت تەنازول لە كۆمەڵێك 
ش������ت بكات و بێتەوە ئەو ئاس������تەی كە دەستوور بۆی داناوە، 
ب������ە پێچەوانەوە زۆر زیانی پێ������دەگات و پێگەی جەماوەریی 
خۆی كەم دەبێتەوە، رەنگە لە ناو حزبی دەعوەش یان دەوڵەتی 
یاسا كەسانێك هەبن كە بەم رەفتارانەی مالیكی رازی نەبن، 
چونكە هەر لەو دووس������ێ رۆژەی راب������ردوودا هەندێك هەبوون 
وەكو حوسێن ئەسەدی كوتلەیەكی نوێیان دروست كردووە، دیارە 
خەڵكانێك هەن كە بە سیاس������ەتی مالیك������ی قایل نین، بۆیە 
رەنگ������ە حزبی دەعوە ئەو كاتە بیرل������ەوە بكاتەوە ئەو بگۆڕێت 
یان یەكێكی دیكە بێنن ئەگەر نا لە هەڵبژاردنەكاندا حەتمەن 
زەرەرێكی زۆر دەكەن، چونكە ش������یعەش هاواری لێ هەستایە 
دەبینین موقتەدا س������ەدر ناڕازیی������ە و ئیبراهیم جەعفەریش لە 

هەوڵ������ی هێوركردنەوەی رەوش������ەكەدایە، ئەنجومەنی باڵاو 
عەممار ئەلحەكیم بە هەمان ش������ێوە، ئەو مالیكییە وەنەبێ 
تەنیا دژی س������وننەو كورد بێت تەنانەت ش������یعەكانیش لێی 
بێزارن.. سەبارەت بەوەشی مالیكی كە گووتبوی پەرلەمان 
شەرعیەتی نەماوە، ئەم قسەیەی رێك پێچەوانەی قسەیەكی 
دیكەیەتی ئەو پێش������تر گوتبووی پەرلەمان ش������ەرعییەتی 
نەماوە كەچی دواتر دەڵێت هەڵوەشاندنەوەی ئەو یاسایانەی 
خۆپیشاندەران داوای دەكەن لە دەسەڵاتی مندا نییە، بەڵكو 
ئیشی پەرلەمانە! جا ئەگەر شەرعییەتی نەماوە چۆن ئەو 
قس������ەیە دەكات بە راستی س������ەری لێشێواوە و هەر رۆژەی 
كەوتۆت������ە تەنگژەیەك، ش������ەرعییەتی پەرلەمان و نەمانی 
لەلای������ەن میللەتەوە بڕیاری لێدەدرێ������ت، هەربۆیە مالیكی 
لەب������ەر ئەوەی مەیلێكی دكتات������ۆری هەیە، وەك دیكتاتۆر 
مامەڵە دەكات و، دەیەوێت چ������ۆن بیر دەكاتەوەو دەڕوانێتە 
مەسەلەكان هەموو كەس وەكو ئەو بیربكەنەوە، دیارە ئەوەش 

سەرناگرێت و خۆی زەرەرمەند دەبێت. 

بارودۆخەكە بەرەو ئاڕاستەی كۆتایی مالیكی هەنگاو        هەڵدەگرێت

مالیكی سەری لێشێواوە و وەك دیكتاتۆر بیر دەكــــــــــــــــاتەوە و بەتەنیا ماوەتەوە

عارف تەیفور جێگری سەرۆكی پەرلەمانی عێراق:

ئوسامە جەمیل پەرلەمانتاری عێراق لە لیستی یەكگرتووی ئیسلام������������یی كوردستان: 

ئەگەر هەموو لایەنەكان لەس������ەر ئەو راستیە كۆك بن كە 
ئێستا عێراق بە قەیرانێكی سەخت تێدەپەڕێت، ئەوا دەبێت 
ئیرادەیەك دروس������ت بێت بۆئەوەی بەش������ێوەیەكی ریشەیی 
كێشەكان چارەسەر بكرێن بۆئەوەی عێراق بگەڕێتەوە سەر 
باری ئاسایی خۆی، سەبارەت بەوەی چۆن ئەم بارودۆخە 
چارەسەر دەكرێت، موئەیەد تەیب پەرلەمانتاری عێراق لە 
هاوپەیمانی كوردس������تانی بەمجۆرە رای خۆی بۆ گوڵان 

دەربڕی:
))راستە ئێمە ئێستا لە لووتكەی ناكۆكیەكانداین و هیچ 
رێككەوتنێكیش لە ئاس������ۆدا بۆ چارەس������ەركردن لە ئارادا 
نییە، بۆیە پێشبینیەكان بەوجۆرەن تا ئەم خوولە بەكۆتادێت 
یان هەڵبژاردنی پێشوەختە ئەنجامدەدرێت، قەیرانەكان هەر 
زیات������ر دەبن، هەروەها هیچ ئیرادەیەكی راس������تەقینە لای 
دەوڵەتی یاسا بەدی ناكرێت بۆ چارەسەركردنی كێشەكان. 
هەربۆیە هەر كاتێك قەیرانێك دێتە پێش������ەوە مالیكی پەنا 
دەباتە بەر هەڕەشەكردن، بێگومان ئەمجارەش هەر وایكرد، 
هەروەك چۆن كاتێ قەیرانێك سەریهەڵدا لە نێوان حكومەتی 
بەغداو هەرێمی كوردستان لە خانەقین و موسڵ و كەركوك 
هەر پەنای بۆ لەش������كر و هەڕەش������ە برد، بۆیە ئەگەر پەنا 
بۆ هەڕەش������ە ببات هەموو پرۆس������ەی سیاس������ی هەرەس 
دەهێنێت، چونكە ئەو خۆپیش������اندانانە كەس������ێك و لایەنێك 
نەیك������ردووە، بەڵكو جەماوەر كردوویەت������ی، ئەو قەیرانەی 
ئێس������تاش هۆیەكانی دیارن، ئەوانەن كە س������ەرۆك بارزانی 
پێش س������اڵێك دەست نیشانی كردبوون، كە ئەمە مەسەلەی 
حوكمە، كەیسی چەند زیندانییەك نییە، حوكم بە تاكڕەوی 
دەكرێت لە عێراق، ئەوەی ئێس������تاش بەدی دەكرێت ئەوەیە 
كە مالیكی ئەو دەس������ەڵاتەی نیی������ە ببێتە دكتاتۆرێك لە 
عێ������راق، بەڵام تاكڕەوی لێ ب������ەدێ دەكرێت، بۆیە ئەگەر 
ڕێ������ی لێ نەگیرێت ئەوە بەرەو دكتاتۆریەت دەچێت. لەبەر 
ئەوەی  ئەگەر هەموو لیس������تی  دەوڵەتی  یاسا بە تەنیا 
ل������ە مالیكی رازی بن، ئەوە بەس نییە كە ببێتە س������ەرۆك 
وەزیران لە عێراق، ئێمە دەزانین كە عێراقیە و رەوتی سەدر 
و هاوپەیمانيی كوردس������تانی ئەوانە كە هەموویان بەشدارن 
لە حكومەت كێشەیان لەگەڵ مالیكی هەیە. من پێموایە 
ئێستاش دەرفەت ماوە بۆ ئەوەی بارودۆخەكە رابگرینەوە، 
ئەویش ئەگەر بگەڕێتەوە بۆ رێكەوتننامە سیاسییەكان و 

شەراكەتی نیشتمانی.

سەرۆك بارزانی 
پێش ساڵێك پێشبینی سەرهەڵدانی 

ئەم قەیرانەی كردووە

موئەیەد تەیب 
وتەبێژی هاوپەیمانی كوردستان لە پەرلەمانی عێراق:

مایكل نایت

بۆ گوڵان:
سەرۆكی پرۆگرامەكانی هەرێمی كوردستان لە ئامۆژگای واشنتۆن بۆ سیاسەتی رۆژهەڵاتی نزیك

ئەمریكا بەتوندی پشتگیری 
مالیكی كرد، بەڵام ئێستا
رەفتارەكانی مالیكی دژی 
بەرژەوەندییەكانی ئەمریكایە

پرۆفیسۆر مایكل نایت بەڕێوەبەری پرۆگرامەكانی هەرێمی كوردستانی عێراقە لە ئامۆژگای واشنتۆن 
بۆ سیاس������ەتی رۆژهەڵات������ی نزیك، یەكێكە لەو تۆژەرە باڵایانەی كە راوێ������ژ دەداتە حكومەتی ئەمریكا 
و ئێس������تاش خەریكی نووسینی راپۆرتێكی گرنگە بە ناونیش������انی )هەرێمی كوردستان 25 ساڵ دوای 
ئەنفال( بۆ ئەم راپۆرتە پرۆفیس������ۆر نایت پێویستی بەوە هەیە سەردانی هەرێم بكات بۆئەوەی لەنزیكەوە 
ئەو گەشەس������ەندنانە ببینێت كە حكومەتی هەرێمی كوردس������تان لە ب������واری )حكومڕانی و دابینكردنی 
خزمەتگوزارییە س������ەرەكیەكان و پەرەپێدانی كەرتی نەوت و گاز( بەدەستی هێناوە، ئامۆژگای واشنتۆن 
بەوجۆرە س������ەیری هەرێمی كوردس������تان دەكات، بەوەی ببێتە مۆدیلێك بۆ بونیادنانەوەی وڵاتانی دوای 

تەنگژە.
پرۆفیس������ۆر نایت كە پێشتریش بەڕێوەبەری پرۆگرامەكانی عێراق بووە لەهەمان ئامۆژگا، زۆر بە وردی 
چاودێری بارودۆخی عێراقی كردووە و چەندین توێژینەوە و وتار و كتێبی لەسەر رەوشی عێراق نووسیووە، 
هەروەها ئەو كێشەی س������ەرەكی عێراقی بەوە دەسنیش������انكردووە بەوەی لەعێراقدا)كەلتوری پاوانكردنی 
راستەوخۆی دەسەڵات هەیە - culture of direct control”(( ئەم دەستەواژەیەش ئێستا لەلایەن 
زۆربەی تۆژەران لەسەر ئاستی جیهان دووبارە دەكرێتەوە، بۆ قسەكردن لەسەر پەرەسەندنەكانی ئەم دواییەی 

عێراق، پەیوەندیمان بە پرۆفیسۆر مایكل نایت كرد، بەڕێزی بەمجۆرە وەڵامی گوڵانی دایەوە.

دەبێت چاوەڕوانی هەڵوێستێك هاوشێوەی سوریا بكەین؟
- س������ەرۆك وەزیران- مالیكی- دەزانێت جیهان چاودێری ئەوە 
دەكات كە دواتر چی ڕوودەدات. سەرۆك وەزیران بەرپرسیارە لە 
دابینكردنی ئاس������ایش لە عێراقدا و ئەوەش ڕاستە كە پێویستە 
خۆپیش������اندەران ئاگادار بكاتەوە لە بەكارهێنانی هەڕەش������ە و 
توندوتیژی. ب������ەڵام دەبێت حكومەتی عێراقیش دان بە خۆیدا 
بگرێت. دۆخی س������وریا ئاماژەیە ب������ەوەی ڕۆژئاوای عێراق 
و ناوچەی جەزی������رە ئامادەی تەقین������ەوەن ئەگەر حكومەتی 
عێراق هەنگاوێكی هەڵ������ە هەڵبگرێت. هەر ئەمەش هۆكاری 
ئازادكردنی ئافرەت������ە زیندانیكراوەكانی پارێزگای ئەنبار بوو 
لە لای������ەن مالیكیەوە. ئەو دەزانێت لەم كاتەدا پێویس������تی بەم 

حەزەركردنە هەیە.
* لە نێ������و پێكهاتەكان������ی عێراقدا، تەنیا بەش������ێكی كەمی 
پارتەكەی س������ەرۆك وەزیران كۆنتڕۆڵی دەس������ەڵاتیان كردووە. 
كورد و س������وننە و پێكهاتەیەكی سەرەكی شیعەكان كە ڕەوتی 
س������ەدرە دژ بە حكومەتەكەی مالیكین، و حكومەتیش دژ بە 
هەمووانە. ئەمەش واتا ناتوانیت لەڕێی گفتوگۆ و ش������ێوازی 
دیموكراسیەوە مامەڵە لەگەڵ ئەم حكومەتەدا بكەیت. ئایا بۆ 
ڕێگرتن لە دروس������تبوونی دیكتاتۆرێكی دیكە لە عێراقدا چ 

بەدیلێكمان هەیە؟
- ئەگەر عێراقیەكان بیانەوێت، ئەوا هەڵبژاردنە پەرلەمانیەكەی 
2014 هەلێك������ی گرنگە بۆ هەڵبژاردنی س������ەرۆك وەزیرێكی 
نوێ. ڕكابەرەكانی مالیكی پێویس������تیان بە خس������تنەگەڕی 
هەڵمەتێك������ی بەهێز هەیە لە هەڵبژاردنی پارێزگاكاندا، تاوەكو 
خەڵكی جۆش������بدەن بۆ ئەوەی دەكرێت بەدەست بهێنرێت و بۆ 
بنیاتنانی هاوپەیمانێتی و ش������ەراكەت. لە هەموی گرنگتر، 
پێویس������تە هاوپەیمانی نیش������تیمانی- ك������ە هاوپەیماتێتیەكی 
ش������یعەیە- بەباش������ی بیر لەوە بكاتەوە ئایا بەرژەوەندی شیعە 
لەوەدای������ە ب������ۆ خولی س������ێیەم مالیكی دەس������ەڵات بگرێتەوە 
دەس������ت كە دووبارە هەمان دەرئەنجامی لێدەكەوێتەوە. ئەگەر 
هاوپەیمانی عێراق جددیە ل������ەوەی لە عێراقێكی یەگكرتوودا 
بژێیت، ئەوا دەبێت هەڵمەتێكی هەڵبژاردن بخەنەگەڕ كە خاڵی 
بێت لە جیاكاری تائیفی و ئیتنی. پێویستە دەستنیشانكردنی 
س������ەرۆك وەزیرانی داهات������وو هاوكات بێت لەگ������ەڵ دەنگدان 
لەسەر ڕێوشوێنەكانی دابەشكردنی دەسەڵات، واتە لە هەمان 
ئەو دانیش������تنە پەرلەمانی������ەدا دەنگی لەس������ەر بدرێت كە بۆ 
پەس������ەندكردنی سەرۆك وەزیران س������ازدراوە، ئەو كاتە هەر لە 
سەرەتای دەس������تبەكاربوونی دەسەڵاتی نوێیەوە ڕێوشوێنەكانی 

دابەشكردنی دەسەڵات لە یاسادا دەچەسەپێنرێت.
* پێشبینی دەكرێت بارودۆخی عێراق كاریگەری هەبێت لەسەر 
دەوڵەتە دراوسێكان، كە لە بەرامبەردا ئەم وڵاتانەش كاردانەوەی 
جیاوازیان هەبێت. بە تایبەتی توركیا و س������عودیە كەپشتیوانی 
سوننەكان دەكەن و ئێرانیش پشتیوانی شیعەكانی عێراق دەكات. 

ئایا تا چەند ئەمە مەترسیە بۆ سەر ئاییندەی عێراق؟
- مەترس������یەكی ڕاس������تەقینە هەیە كە توركیا و ئێران بكەونە 
ناكۆكیەك������ی وێران������كارەوە لەب������ارەی ئ������ەوەی چ لایەكیان 
دەستڕۆیشتووتر بێت لە عێراقدا. پێموایە وڵاتانی كەنداو)وەك 
س������عودیە( بەو ڕاستەوخۆییە ڕۆڵ نابینین لە عێراقدا. توركیا 

* تەنیا دوای یەك س������اڵ لە كشانەوەی هێزەكانی ئەمریكا لە 
عێراق، ئەم وڵاتە كەوتە سەر لێواری كارەساتی گەورە. بەپێی 
تێگەیشتنی ئێوە تا چ ڕاددەیەك ڕوودانی كارەسات لە عێراقدا 
دۆخ������ی ناوچەكە پتر ئاڵۆز دەكات و زیان لە بەرژەوەندیەكانی 

ئەمریكا دەدات؟
- ه������ەر مانگێك ك������ە تێدەپەڕێت بارودۆخی سیاس������ی عێراق 
ناس������ەقامگیرتر دەبێ������ت. وڵاتەك������ە لە حاڵەت������ی قەیرانێكی 
هەمیشەییدایە. دۆخەكە بەلای سەركردەكانی ئەمریكاوە مایەی 
تێكدانی ئەعس������ابە »Nerve Wracking«. واشنتۆن 
بە توندی پشتیوانی لە س������ەرۆك وەزیران-نوری ئەلمالیكی- 
كرد، بەڵام حكومەتی عێراق بە ش������ێوەیەك ڕەفتار دەكات كە 
پێچەوانەی بەرژەوەندیەكانی ئەمریكایە. یەكێك لە نموونەكان 
بریتییە لە ڕێگەدان بە گواستنەوەی چەك بۆ ڕژێمی ئەسەد 
لە سوریا. پرسێكی دیكە كە مایەی كێشەیە هاوكاری كردنی 
ئێران و سوریایە بۆ ئەوەی خۆیان لە سزا نێودەوڵەتیەكان لابدەن. 
لەگەڵ نزیكبوون������ەوەی هەڵبژاردنە پەرلەمانیەكەی س������اڵی 
2014دا، ئیدارەی ئەمریكا هەوڵدەدات هانی بلۆكی ش������یعە 
بدات كە بۆ دەستنیشانكردنی پاڵێوراوەكەیان بیر لە بەدیلێك بۆ 
مالیكی بكەنەوە. واشنتۆن درك بە مەترسی گرتنەوە دەستی 
دەس������ەڵات دەكات لەلایەن مالیكیەوە بۆ خولی سێیەم، بەڵام 
دەستڕۆیش������توویی ئەمەریكا لە عێراقدا- بە تایبەتی بەس������ەر 

لایەنەكانی شیعەوە- سنووردارە. 
 * دۆخی عێراق بەو ئاس������تە گەیش������تووە كە سەرۆك وەزیران 
ڕاستەوخۆ ئاماژە بە ناش������ەرعیبوونی پەرلەمان دەكات لەبەر 
ئەوەی پشتیوانی خۆپیشاندەران دەكات، ئەمەش بەو واتایەی 
مالیكی حوكم بەس������ەر پەرلەماندا دەدات، نەك بە پێچەوانەوە، 
ئایا ئەمە سەرهەڵدانی دیكتاتۆرێكی نوێ نییە لە عێراقدا؟

 - وەك كەس������ێكی بیانی كە خوازیاری س������ەركەوتنی عێراق 
و هەرێمی كوردس������تانم، ئەوا هەوڵدەدەم خۆم لە بەكارهێنانی 
زمانی زبر بە دووربگرم. لەگەڵ ئەوەشدا ڕەوایە بپرسین ئایا لەم 
ساتەوەختەدا دەسەڵات لە عێراقدا زیاد لە پێویست بە مەركەزی 
كراوە. ئەو پرسە سەرەكیەی لە سەرتاسەری عێراقدا-لە بەسرەوە 
بۆ دهۆك- مش������تومڕی لەبارەوە دەكرێت بریتییە لە پرسی بە 
مەركەزیك������ردن لەبەرامب������ەر بە نامەركەزیكردن������دا. هەرێمی 
كوردس������تان، پارێزگا و قەزاكان دەسەڵاتی زیاتریان دەوێت بۆ 
ئەوەی لەسەر بنەمای پێویستیە مەحەلیەكان پارە خەرج بكەن 
و بڕی������ار بدەن. حكومەتی مەركەزیش خوازیاری كۆكردنەوەی 
دەس������ەڵات لە دەس������تی خۆی������دا و دەیەوێت ئ������ەو فیدراڵیەتە 
هەڵبووەش������ێنێتەوە كە لە دەستووری عێراقیدا چەسپێنراوە. ئەم 
جۆرە ململانێیە لەسەرتاس������ەری جیهان������دا ڕوودەدات: كەواتە 
عێ������راق حاڵەتێكی دەگمەن نییە. ب������ەڵام بەهۆی مێژووی پڕ 
ل������ە توندوتیژی عێراقەوە، بە تایبەتی لە دوای 2003وە، ئەوا 
مشتومڕی نێوان لایەنگرانی بە مەركەزیكردن و لایەنگرانی بە 
نامەركەزیكردن مەترسیدارترە بە بەراورد بە زۆرێك لە وڵاتان. 
* پەیامی مالیكی بۆ خۆپیش������اندەران هەڕەشەكردن بوو، لە 
ڕاگەیاندنەكانەوە هەڕەش������ەی بەكارهێنانی هێزی كرد ئەگەر 
هاتوو خۆپیشاندان بەردەوام بوو، ئایا تا چ ڕاددەیەك كۆمەڵگەی 
نێودەوڵەتی هەڵوێستی دەبێت لە ئاست ئەم هەڕەشانەدا، یاخود 

دۆخی سوریا ئاماژەیە 
بەوەی ڕۆژئاوای عێراق 
و ناوچەی جەزیرە 
ئامادەی تەقینەوەن 
ئەگەر حكومەتی عێراق 
هەنگاوێكی هەڵە 
هەڵبگرێت

واشنتۆن درك بە 
مەترسی گرتنەوە 
دەستی دەسەڵات دەكات 
لەلایەن مالیكیەوە 
بۆ خولی سێیەم، 
بەڵام دەستڕۆیشتوویی 
ئەمەریكا لە عێراقدا- 
بە تایبەتی بەسەر 
لایەنەكانی شیعەوە- 
سنووردارە

بەهۆی مێژووی 
پڕ لە توندوتیژی 
عێراقەوە مشتومڕی 
نێوان لایەنگرانی 
بە مەركەزیكردن 
و لایەنگرانی بە 
نامەركەزیكردن 
مەترسیدارترە بە 
بەراورد بە زۆرێك لە 
وڵاتان

چاوی لەوەیە كە بیس������ەلمێنێت ئەو مۆدێل������ە لە ناوچەكەدا-
حكومەتێكی ئیسلامی میانڕەو-، هەروەها ئەو هێزی ئابووری 
و دیپلۆماس������یە لە ناوچەكەدا. ئ������ەو ڕۆڵی هەیە لە هەرێمی 
كوردستان و پارێزگاكانی باكووری عێراقدا، بەڵام مەرج نییە 
ئەم شێوازەی توركیا پیادەی دەكات ئەنجامی بیركردنەوەیەكی 
باش بێت. هەر لەبەر ئەوەش������ە كە پێویستە هەرێمی كوردستان 
هەموو ڕێگاچارەكان بە كراوەیی بهێڵێتەوە، لە نێویاندا ئەگەری 
هاوكاریك������ردن لە بواری نەوتدا ل������ە نێویان هەولێر و ئەنقەرە و 
بەغدا. لە هەمان كاتدا، تەهران هەس������ت دەكات هەڕەشەیەكی 
زۆری لەس������ەرە، بەهۆی سزا ڕاس������تەوخۆكانی سەر ئێران و 
ئەگەری لەدەستدانی س������وریای شەریك و لاوازبوونی حزبوڵا 
و حەمماس. ئەمەش وادەكات ئێ������ران تەركیزێكی زۆر بكاتە 
سەر پاراس������تنی دەستڕۆیشتوویی خۆی لە عێراق و هەرێمی 
كوردستاندا. بەرژەوەندیە ئابووری و ئامانجە دیپلۆماسیەكانی 
توركی������ا و ئێ������ران دژ بە یەكن ل������ە عێراقدا. هەرەس������هێنانی 
پەیوەندیەكانی نێوان س������ەرۆك وەزیران- ئەردۆغان- لە توركیا 
و س������ەرۆك وەزیران-مالیكی- لە عێراقدا ڕەنگدانەوەی گرژیە 

هەڵكشاوەكانە. 
* كێش������ەیەكی دیكە بریتیی������ە لە پەیوەندی نێ������وان كورد و 
حكومەت������ی مەركەزی لە عێراقدا، ناوچ������ە كوردیەكان تەواو 
سەقامگیرن، بەڵام مەترسی ئەوە هەیە حكومەتی مەركەزی 
ئەو س������ەقامگیریە بش������ێوێنێت، ئایا تا چ ڕاددەیەك تێكدانی 
س������ەقامگیری هەرێمی كوردس������تان كاریگەری هەیە لەسەر 

ئاییندەی عێراق؟
- زۆرێ������ك ل������ەو ناوچان������ەی پێی������ان دەوترێت كێشەلەس������ەر 
ناوچەگەلێكی ئارامن. ناوچەكانی س������ەروی هێڵی سەوز بۆ 
هەمیشە بوونەتە خاكی هەرێمی كوردستان. ناوچە هەستیارەكان 
كەوتونەتە خوارووی هێڵی س������ەوزەوە كە دانیش������توانێكی زۆر 
هەمەڕەنگیان هەیە، وەك ش������اری كەركوك، سنجار، زوممار، 
بەعش������یقە، حەمدانیە، داقوق، دوز، جەبب������ارە و ناوچەكانی 
دەوروبەر وەك حەمرین. هەر لە س������اڵی 2006�ەوە هەمیش������ە 
حكومەتی فیدراڵی تەركیز لەس������ەر دەركردنی پێش������مەرگە و 
ئاسایش كردووە لەو ناوچانەدا. پێموایە تاوەكو هەڵبژاردنەكانی 
س������اڵی 2014 ئێمە زنجیرەیەك لە قەیرانی سەربازی یەك لە 
دوای ی������ەك دەبینین، بەڵام پتر لە فۆرم������ی لێدوانی توند و 
توڕە و بڵاوەپێكردنی هێزدا دەبێت نەك لە فۆرمی ش������ەڕێكی 
ڕاستەقینەدا. ئەو بەبنبەست گەیش������تنەی ئەم دواییەی دوز 
خورمات������و ك������ە هەر یەكە ل������ە بەغدا و هەرێمی كوردس������تان 
دەس������تكەوتیان بەدەس������تهێنا لە نێ������و بنكە سیاس������یەكەیاندا، 
مۆدێلێكە كە ئێمە مەزندە دەكەین بە درێژایی س������اڵی 2013 
بەدی بكەین. ئەگەرچ������ی حكومەتی فیدراڵی چەكی نوێ 
دەكڕێت و نمایشی س������ەربازی ترسێنەر سازدەكات لە جەژنی 
سوپادا، ئەوا بەغدا زۆر بە حەزەر دەبێت لە بەكارهێنانی هێز. 
ئەوە ڕۆڵی كۆمەڵگ������ەی نێودەوڵەتیە كە بەغدا و هەولێر لەوە 
دڵنیابكاتەوە كە هێش������تا جیهان چاوی لەسەریانە. لە ڕاستیدا 
هی������چ لایەنێكی عێراقی یان كوردی خوازیاری ش������ەڕ نییە، 
بەڵام هیچ لایەكیش نایەوێت لاواز دەركەوێت، بە تایبەتی كە 

هەڵبژاردنەكان زۆر نزیبكبوونەتەوە.

))رۆژی هەینی س������ەماحەتی موقتەدا س������ەدر سەردانی 
ئەنجوومەنی باڵای ئیسلامی كرد و لەگەڵ سەماحەتی 
عەممار حەكیم كۆبۆوە، لەو كۆبوونەوەیەدا هەردوولا دوایان 
لە حكومەت كرد وەڵامدانەوەی بۆ خواستە دەستوورییەكان 
و خواس������تەكانی گەل������ی عێ������راق هەبێ������ت، هەروەها بە 
پێویس������تیان زانی كێشەكانی ئەمڕۆ بەپەلە و بە حەكیمانە 
یەكلابكرێنەوە، لە وتاری رۆژی هەینی مەرجەعییەتیش 
داواكرا بەوەی پێویس������تە گوێ ل������ە هاووڵاتیان بگیرێت 
و بارودۆخەك������ە هیۆر بكرێت������ەوە، ئەمەش وەك هەنگاوی 
پێویس������ت و بەپەلە كە پێویس������تە لە ئێستادا بگیرێنە بەر، 
كەوات������ە ئەگ������ەر وەڵامدانەوەیەكی خێ������را هەبێت بۆ ئەو 
داواكاریانەی خۆپیش������اندەران، ئەوا بێگومان هەندێك لەو 
داواكاریانە خۆیان یاس������ایی و دەس������توورین و بەشێكن لەو 
داواكاریان������ەی كە پێش������تریش خراونەت������ەڕوو، ئامانج لەم 
داواكاریانە ئەنجامدانی چاكس������ازی پێویس������تە لە پرۆسە 
سیاسییەكاندا، بەڵام هەندێك داواكاری دیكە هەن پێویستیان 
بەوەیە پەرلەمان كۆبێتەوە، لەبەر ئەوەی پێویستی بەدانانی 
یاس������ا یاخود گۆڕین و هەمواركردنی یاسا هەیە، هەندێك 
داواكاری دیكەش������یان راستەوخۆ پەیوەندی بە حكومەتەوە 
هەیە و پێویس������تە حكومەت دەس������تبەجێ وەڵامدانەوەی 
هەبێت بەرامبەر ئەو داواكاریانە و رێگە چارەی پێویس������ت 
بگرێت������ە بەر بۆ ئەوەی جێبەجێیان بكات، هەربۆیە ئەگەر 
بەم شێوەیە مامەڵە لەگەڵ داواكاری خۆپیشاندان بكرێت، 
ئەوا تیگەیشتن دێتە ئاراوە، بەڵام وەك ئەوەی ئێمە دەیبنین 
و مامەڵ������ەی لەگ������ەڵ دەكرێت پێمانوایە ئەم مەس������ەلەیە 
بەمزوانە كۆتایی نایەت. لە دەسپێكیشدا حكومەت زمانی 
هەڕەشەی بەكارهێنا دژی خۆپیشاندەران، بێگومان زمانی 
هەڕەش������ە بۆ وەڵامدانەوەی خۆپیش������اندەران گونجاو نییە، 
بەڵام لەهەموو حاڵەتێكدا دەبێت چاوەڕێی ئەو دانیشتنەی 
پەرلەمان بین كە بانگێشەی بۆ كراوە، وا بڕیاربوو رۆژی 
یەكشەممە ئەو دانیشتنە ئەنجامبدرێ، بەڵام لەبەر ئەوەی 
رۆژی یەكشەممە پشوو بوو، ئەوا لەوانەیە دووشەممە یان 

سێ شەممە ئەنجامبدرێ((.

شێخ حەمید مەعلە 
لە ئەنجوومەنی باڵای ئیسلامی بۆ گوڵان:

سەماحەتی عەممار حەكیم 
و سەماحەتی موقتەدا سەدر           

داوایان لە حكومەت كردووە 
وەڵامی خۆپیشاندەران 

بداتەوە

ش������ێخ حەمی������د مەعل������ە یەكێكە 
لەسەركردەكانی ئەنجوومەنی باڵای 
ئیس������لامی لە عێ������راق و ئەندامی 
پەرلەمانی عێراقیشە لەسەر لیستی 
نیش������تمانی، سەبارەت  هاوپەیمانی 
ئەنجوومەن������ی  هەڵوێس������تی  ب������ە 
باڵای ئیس������لامی لەسەر داواكاری 
نێوان  كۆبوونەوەی  و  خۆپیشاندەران 
سەید موقتەدا سەدر و سەید عەممار 
حەكیم، ل������ە لێدوانێكی تایبەتی بۆ 
گوڵان بەمجۆرە هەڵوێستی خۆیانی 

روونكردەوە.

بۆ هاووڵاتیان دابین بكرێت، پێویس������تە خزمەتیان بكەین بەو 
ئاستەی كە ئەوان دەیخوازن، ناكرێ هاووڵاتی جێبهێڵین بەبێ 
شوێنی نیشتەجێ و بەبێ خزمەتگوزاری، ئەمڕۆ هاووڵاتی 
تەنانەت بەدەس������ت نەبوونی بچووكتری������ن كۆڵەگەكانی ژیان 
دەناڵێنێت، هەربۆیە ئەمانەن كێشە و گرفتەكانی هاووڵاتیان 

كە هۆكار بوون لە پشت راپەڕینی خەڵكەكە.
* خەڵكی دەڵێن خۆپیشاندانەكان زیاتر لەسەر زیندانكراوەكانە، 
لەكاتێكدا كێشەی زیاتر هەیە لەڕووی خزمەتگوزارییەكان و 
نەوت و كارەبا و دامەزراندن بەتایبەتی لە ئەنبار و سەڵاحەددین، 
بۆچی تەنیا داواكاری بۆ ئازادكردنی زیندانەكان هەیە و نەك 

بۆ كێشە و گرفتەكانی دیكە؟
- نەخێر داواكارییەكان زۆرن و تەنیا لەس������ەر زیندانكراوەكان 
نییە، پێش هەموو ش������تێك داواكاری هەیە لەبارەی یاس������ای 
لێبوردنی گشتی و یاسای ریشەكێشكردن، بەتایبەتی لەڕووی 
ریشەكێش������كردنەوە، لەبەرئەوەی دەبینین لە هەندێ حاڵەت و 
س������ەبارەت بە هەندێ كەس ئەو یاسایە نایگرێتەوە و هەڵاوێر 
كراوە، بەڵام لە حاڵەت������ی دیكەدا دەبینین دەیگرێتەوە، بەڵكو 
بە زیاتریش لەسەری پیادە دەكرێت، هەربۆیە لایەنەكان زۆرن: 
ئێم������ە 14 داواكاریمان هەیە ك������ە یەكێك لەو 14 داواكارییانە 
تایبەتە بە زیندانیی������ەكان ئەویش تەنیا زیندانییە بێتاوانەكان، 
لەبەرئ������ەوەی خەڵكی بێتاوان ه������ەن زیندانیكراون، زۆر كەس 
هەن ل������ە زیندانییەكان ك������ە تاكو ئەمڕۆی������ش نەنێردراون بۆ 
بەردەم دادوەری لێكۆڵین������ەوە، هەربۆیە ئەمە ئەو داواكارییە 
س������ەرەكییانەن كە ئێمە بەرزمان كردوونەت������ەوە و نەك ئەوەی 

لەهەموو جموجۆڵێك كرد كە لەپێناو دەربڕینی وشەی راستیدا 
بخرێتەگەڕ، لەبەرئەوەی تاكو ئەمڕۆیش زوڵم لە عێراق هەیە 
و تا زوڵم مابێ ئێمە پێداگری دەكەین لەس������ەر بەرزكردنەوەی 
داواكاری بۆ لابردنی زوڵمەكە، لەبەرئەوەی ئەمڕۆ مەسەلەكە 
تایفەگەری نییە، بەڵكو پەیوەستە بەوەی كە گەلی عێراقی 
دووچاری زوڵم و مەینەتیی بووەتەوە بەگشتی، هەربۆیەیش 
داوا ل������ە مەرجەعیی������ەت كرا كە ئەویش هەڵوێس������تی هەبێت 
لەبەرامبەر ئەو زوڵمە، لەڕاستیدا هەموو سەركردە سیاسییەكان 

بەگشتی پشتگیرییان لە خۆپیشاندانەكان كرد.
* بۆ ئەوەندە دواكەوتن و بۆ پێشتر داواتان نەكرد، بۆ نموونە 

پار، پێشتر، بۆچی ئەمڕۆ؟
- ش������تەكان كەڵەكەیان كرد و بارەكە گەیش������تە ئەو ئاستەی 
كە تەنانەت ئەم������ڕۆ خەڵك ئارامی نەماوە، بەڵگەیش ئەوەیە 
ك������ە ئەو جەماوەرەی رژاونەتە س������ەر ش������ەقامەكان ژمارەیان 
یەكجار زۆرە و ناڵێم بە س������ەدان، بەڵكو پێموایە كە ژمارەیان 
گەیش������تووەتە هەزارەها هاووڵاتی، ل������ە هەموو پارێزگاكانی 
دیكەیشەوە: لە بەغداوە و لە كەربەلاوە و وابزانم لە بابلیشەوە 
ژمارەی������ەك هات������ن، خەڵكانێك������ی زۆر هاتوون، مەبەس������تم 
لەوەدایە ك������ە جموجۆڵێكی جەماوەریی گ������ەورە دەبینین لە 
س������ەرجەم رۆڵەكانی عێراق و هەموویان خواست و داواكاری 
بەرزدەكەنەوە، هەمووشیان خەڵكانێكی زوڵملێكراون، خۆ تەنیا 
ئێمە زوڵملێكراو نین لەبەرئەوەی لەوانەیە ئەوان لە ئێمە زیاتر 
زوڵمیان لێكرابێت، هەربۆیەش ش������ەقامی عێراقی بە گشتی 

وروژا، خۆپیشاندانەكان هەموو عێراقی گرتەوە.

* س������ەرەتا حەزدەكەین بزانین ئامانجی ئەم خۆپیشاندانانەی 
لە ئەنبارەوە دەستی پێكرد چی بوون، تائێستا حكومەت چەند 

وەڵامی داخوازییەكانی داوەتەوە؟
- لەڕاستیدا ئێمە چاوەڕوانی جموجۆڵێكی بەهێزین بەتایبەتی 
سەبارەت بەو كۆبوونەوە بەپەلەیەی كە ئەنجوومەنی نوێنەران 
بانگەش������ەی بۆ كرد، لەگەڵ ئازادكردن������ی 11 ئافرەت كە 
هەندێكیان ل������ە پارێزگاری ئەنبارن، مەبەس������تم لەوەدایە كە 
جموجۆڵ هەیە، لەلایەكی دیكەوە تاكو ئەمڕۆیش كێش������ەی 
نەبوونی هاوس������ەنگیمان هەیە بەتایبەتی لە هێزە ئەمنییەكان 
و ل������ە هەندێك ل������ە وەزارەتەكاندا، هەندێ������ك وەزارەت هەن كە 
تاڕادەیەك تایفەیەكی دیاریكراوی لەخۆ نەگرتووە، فەرامۆشی 
و دوورخس������تنەوە تاڕادەیەكی یەكجار زۆر هۆكاربوون لەپشت 
ئەوەی كە جەماوەر هاتە س������ەر شەقام بەوشێوەیە رەفتاریكرد، 
ب������ەڵام چاوەڕێی ئەوەین حكومەت وەڵامدانەوەی بۆ ش������ەقام 
دەبێت، ئاستی خزمەتگوزارییەكان زۆر نزمە، هەروەك بینیمان 
بۆ یەك رۆژ باران باری و لەئەنجامدا لافاو لە بەغدا روویدا 
و هەڵبەتە ئەمەیش نیشانەیە لەسەر ناپیشەیی، پارەی زۆر لە 
پڕۆژەكان خەرجكراوە، بەڵام پیشەیی لە جێبەجێكردندا نییە، 
هەربۆیە ئەو گەندەڵییە دارایی و ئیدارییەی كە لە جەستەی 
دەوڵ������ەت دەخوات و زیانێكی زۆری بە وڵات گەیاندووە، زۆر 
لە تیرۆر ترسناكترە، بۆنموونە پارەیەكی یەكجار زۆر لە كارەبا 
خەرجكرا، لەكاتێكدا تاكو ئەمڕۆیش كارەبامان نییە، هاووڵاتیان 
بەدەست نەبوونی كارەبا و خزمەتگوزارییەكانەوە دەناڵێنن، ئێمە 
لەگەڵ ئەوەداین كە خزمەتگوزارییەكان بەشێوەیەكی رێكوپێك 

ك������ە داوابكەین بۆ ئازادكردن������ی تاوانب������اران و بكوژەكان و 
تیرۆریستان، ئێمە هەرگیز داوای ئازادكردنی تیرۆریستەكان 
ناكەی������ن، نە داوا دەكەی������ن لێبوردنیان بۆ بكرێت و نە داوایش 

دەكەین ئازاد بكرێن.
* ئەگەر خۆپیشاندانەكانیان بە زەبری هێز كپكردەوە – وەكو 
ئەوەی سەرۆك وەزیران بانگەشەی بۆ كرد – هەروەها كاتێك 
كە هەڕەش������ەی كرد و گوتی ناكرێت پەرلەمان دانیش������تنی 
نائاس������ایی ئەنجام بدات، ئێوە ل������ەو حاڵەتەدا چ وەڵامێكتان 

دەبێت؟ 
- هەرگی������ز باوەڕناكەم هێزە ئەمنییەكان و س������وپا خۆیان لە 
لێدانی خۆپیشاندەران بگلێنن، بەڵكو پێچەوانەی ئەو شتەمان 
بینی كاتێك بینیمان هێزە ئەمنییەكان و س������وپا پارێزگارییان 
لە خۆپیشاندان و خۆپیشاندەران دەكرد و تەنانەت گوتاربێژی 
خۆپیش������اندانەكان رێزیان لە س������وپا گرت و ئەو هەڵوێستەیان 
بەرز نرخاند و داوایانكرد سوپا هاوشێوە بێت لەگەڵ سوپاكەی 
میس������ر كە لە رۆڵەكانی گەلەكەی خۆی نەدا و پارێزگاریی 
لە خۆپیشاندەرانی كرد، هەربۆیەش ئەمە تێگەیشتنی ئێمەیە 
س������ەبارەت بە س������وپای عێراق و هەرگیز باوەڕناكەم س������وپا 
بجووڵێت������ەوە و هیچ فرمانێك جێبەجێ بكات كە مەبەس������تی 

لێدانی خۆپیشاندەران بێت.
* خوێندنەوەت لەس������ەر لێدوانەكەی س������ەید موقتەدا سەدر 

چییە؟ 
- ئێم������ە و هەم������وو وتاربێژەكان������ی هەین������ی بەگش������تی، 
هەڵوێستەكەی موقتەدا سەدرمان بەرز نرخاند و پشتگیریمان 

سەعدون ئەلشەعلان جێگری سەرۆكی ئەنجومەنی پارێزگای ئەنبار بۆ گوڵان:

هۆكاری سەرەكی خۆپیشاندانەكان نەبوونی خزمەتگوزاریی و      هاوسەنگیە نەك تەنیا بەردانی زیندانیەكان
راب������ردوودا  رۆژەی  چەن������د  ل������ەم 
رژانە  ئەنبار  پارێزگای  جەماوەری 
شەقام و گۆڕەپانەكان لە فراوانترین 
خۆپیشانداندا كە سەرتاسەری شارو 
پارێزگایەی  ئەم  ش������ارۆچكەكانی 
گرت������ەوەو دوات������ر پەڕیی������ەوە ب������ۆ 
عیراق،  دیك������ەی  پارێزگاكان������ی 
خۆپیش������اندەران چەندین داواكاریان 
بەرزكردۆتەوە كە خۆی لە نەبوونی 
پەرەس������ەندنی  و  خزمەتگ������وزاری 
ئاستی س������تەم و پشتگوێخستن و 
بێكاری دەبینێتەوە، بۆ ئاگاداربوونی 
خوێن������ەران لە ه������ۆكار و ئامانجە 
بنەڕەتییەكانی ئەم خۆپیشاندانانەی 
ئەنبار گۆڤاری)گوڵان( پەیوەندیی 
جێگری  ئەلش������ەعلان  سەعدون  بە 
پارێزگای  ئەنجومەنی  س������ەرۆكی 
ئەنبارەوە كرد كە بەمجۆرە وەڵامی 

داینەوە.

پارەی زۆر لە 
پڕۆژەكان خەرجكراوە 

بەڵام پیشەیی لە 
جێبەجێكردندا نییە، 

هەربۆیە ئەو گەندەڵییە 
دارایی و ئیدارییەی كە 

لە جەستەی دەوڵەت 
دەخوات و زیانێكی زۆری 

بە وڵات گەیاندووە

فەرامۆشی و 
دوورخستنەوە 

تاڕادەیەكی یەكجار 
زۆر هۆكاربوون لەپشت 

ئەوەی كە جەماوەر 
هاتە سەر شەقام 

بەوشێوەیە رەفتاریكرد، 
بەڵام پەنا بە خودا 

حكومەت وەڵامدانەوەی 
بۆ شەقام دەبێت

بۆ هاووڵاتیان دابین بكرێت، پێویس������تە خزمەتیان بكەین بەو 
ئاستەی كە ئەوان دەیخوازن، ناكرێ هاووڵاتی جێبهێڵین بەبێ 
شوێنی نیشتەجێ و بەبێ خزمەتگوزاری، ئەمڕۆ هاووڵاتی 
تەنانەت بەدەس������ت نەبوونی بچووكتری������ن كۆڵەگەكانی ژیان 
دەناڵێنێت، هەربۆیە ئەمانەن كێشە و گرفتەكانی هاووڵاتیان 

كە هۆكار بوون لە پشت راپەڕینی خەڵكەكە.
* خەڵكی دەڵێن خۆپیشاندانەكان زیاتر لەسەر زیندانكراوەكانە، 
لەكاتێكدا كێشەی زیاتر هەیە لەڕووی خزمەتگوزارییەكان و 
نەوت و كارەبا و دامەزراندن بەتایبەتی لە ئەنبار و سەڵاحەددین، 
بۆچی تەنیا داواكاری بۆ ئازادكردنی زیندانەكان هەیە و نەك 

بۆ كێشە و گرفتەكانی دیكە؟
- نەخێر داواكارییەكان زۆرن و تەنیا لەس������ەر زیندانكراوەكان 
نییە، پێش هەموو ش������تێك داواكاری هەیە لەبارەی یاس������ای 
لێبوردنی گشتی و یاسای ریشەكێشكردن، بەتایبەتی لەڕووی 
ریشەكێش������كردنەوە، لەبەرئەوەی دەبینین لە هەندێ حاڵەت و 
س������ەبارەت بە هەندێ كەس ئەو یاسایە نایگرێتەوە و هەڵاوێر 
كراوە، بەڵام لە حاڵەت������ی دیكەدا دەبینین دەیگرێتەوە، بەڵكو 
بە زیاتریش لەسەری پیادە دەكرێت، هەربۆیە لایەنەكان زۆرن: 
ئێم������ە 14 داواكاریمان هەیە ك������ە یەكێك لەو 14 داواكارییانە 
تایبەتە بە زیندانیی������ەكان ئەویش تەنیا زیندانییە بێتاوانەكان، 
لەبەرئ������ەوەی خەڵكی بێتاوان ه������ەن زیندانیكراون، زۆر كەس 
هەن ل������ە زیندانییەكان ك������ە تاكو ئەمڕۆی������ش نەنێردراون بۆ 
بەردەم دادوەری لێكۆڵین������ەوە، هەربۆیە ئەمە ئەو داواكارییە 
س������ەرەكییانەن كە ئێمە بەرزمان كردوونەت������ەوە و نەك ئەوەی 

لەهەموو جموجۆڵێك كرد كە لەپێناو دەربڕینی وشەی راستیدا 
بخرێتەگەڕ، لەبەرئەوەی تاكو ئەمڕۆیش زوڵم لە عێراق هەیە 
و تا زوڵم مابێ ئێمە پێداگری دەكەین لەس������ەر بەرزكردنەوەی 
داواكاری بۆ لابردنی زوڵمەكە، لەبەرئەوەی ئەمڕۆ مەسەلەكە 
تایفەگەری نییە، بەڵكو پەیوەستە بەوەی كە گەلی عێراقی 
دووچاری زوڵم و مەینەتیی بووەتەوە بەگشتی، هەربۆیەیش 
داوا ل������ە مەرجەعیی������ەت كرا كە ئەویش هەڵوێس������تی هەبێت 
لەبەرامبەر ئەو زوڵمە، لەڕاستیدا هەموو سەركردە سیاسییەكان 

بەگشتی پشتگیرییان لە خۆپیشاندانەكان كرد.
* بۆ ئەوەندە دواكەوتن و بۆ پێشتر داواتان نەكرد، بۆ نموونە 

پار، پێشتر، بۆچی ئەمڕۆ؟
- ش������تەكان كەڵەكەیان كرد و بارەكە گەیش������تە ئەو ئاستەی 
كە تەنانەت ئەم������ڕۆ خەڵك ئارامی نەماوە، بەڵگەیش ئەوەیە 
ك������ە ئەو جەماوەرەی رژاونەتە س������ەر ش������ەقامەكان ژمارەیان 
یەكجار زۆرە و ناڵێم بە س������ەدان، بەڵكو پێموایە كە ژمارەیان 
گەیش������تووەتە هەزارەها هاووڵاتی، ل������ە هەموو پارێزگاكانی 
دیكەیشەوە: لە بەغداوە و لە كەربەلاوە و وابزانم لە بابلیشەوە 
ژمارەی������ەك هات������ن، خەڵكانێك������ی زۆر هاتوون، مەبەس������تم 
لەوەدایە ك������ە جموجۆڵێكی جەماوەریی گ������ەورە دەبینین لە 
س������ەرجەم رۆڵەكانی عێراق و هەموویان خواست و داواكاری 
بەرزدەكەنەوە، هەمووشیان خەڵكانێكی زوڵملێكراون، خۆ تەنیا 
ئێمە زوڵملێكراو نین لەبەرئەوەی لەوانەیە ئەوان لە ئێمە زیاتر 
زوڵمیان لێكرابێت، هەربۆیەش ش������ەقامی عێراقی بە گشتی 

وروژا، خۆپیشاندانەكان هەموو عێراقی گرتەوە.

* س������ەرەتا حەزدەكەین بزانین ئامانجی ئەم خۆپیشاندانانەی 
لە ئەنبارەوە دەستی پێكرد چی بوون، تائێستا حكومەت چەند 

وەڵامی داخوازییەكانی داوەتەوە؟
- لەڕاستیدا ئێمە چاوەڕوانی جموجۆڵێكی بەهێزین بەتایبەتی 
سەبارەت بەو كۆبوونەوە بەپەلەیەی كە ئەنجوومەنی نوێنەران 
بانگەش������ەی بۆ كرد، لەگەڵ ئازادكردن������ی 11 ئافرەت كە 
هەندێكیان ل������ە پارێزگاری ئەنبارن، مەبەس������تم لەوەدایە كە 
جموجۆڵ هەیە، لەلایەكی دیكەوە تاكو ئەمڕۆیش كێش������ەی 
نەبوونی هاوس������ەنگیمان هەیە بەتایبەتی لە هێزە ئەمنییەكان 
و ل������ە هەندێك ل������ە وەزارەتەكاندا، هەندێ������ك وەزارەت هەن كە 
تاڕادەیەك تایفەیەكی دیاریكراوی لەخۆ نەگرتووە، فەرامۆشی 
و دوورخس������تنەوە تاڕادەیەكی یەكجار زۆر هۆكاربوون لەپشت 
ئەوەی كە جەماوەر هاتە س������ەر شەقام بەوشێوەیە رەفتاریكرد، 
ب������ەڵام چاوەڕێی ئەوەین حكومەت وەڵامدانەوەی بۆ ش������ەقام 
دەبێت، ئاستی خزمەتگوزارییەكان زۆر نزمە، هەروەك بینیمان 
بۆ یەك رۆژ باران باری و لەئەنجامدا لافاو لە بەغدا روویدا 
و هەڵبەتە ئەمەیش نیشانەیە لەسەر ناپیشەیی، پارەی زۆر لە 
پڕۆژەكان خەرجكراوە، بەڵام پیشەیی لە جێبەجێكردندا نییە، 
هەربۆیە ئەو گەندەڵییە دارایی و ئیدارییەی كە لە جەستەی 
دەوڵ������ەت دەخوات و زیانێكی زۆری بە وڵات گەیاندووە، زۆر 
لە تیرۆر ترسناكترە، بۆنموونە پارەیەكی یەكجار زۆر لە كارەبا 
خەرجكرا، لەكاتێكدا تاكو ئەمڕۆیش كارەبامان نییە، هاووڵاتیان 
بەدەست نەبوونی كارەبا و خزمەتگوزارییەكانەوە دەناڵێنن، ئێمە 
لەگەڵ ئەوەداین كە خزمەتگوزارییەكان بەشێوەیەكی رێكوپێك 

ك������ە داوابكەین بۆ ئازادكردن������ی تاوانب������اران و بكوژەكان و 
تیرۆریستان، ئێمە هەرگیز داوای ئازادكردنی تیرۆریستەكان 
ناكەی������ن، نە داوا دەكەی������ن لێبوردنیان بۆ بكرێت و نە داوایش 

دەكەین ئازاد بكرێن.
* ئەگەر خۆپیشاندانەكانیان بە زەبری هێز كپكردەوە – وەكو 
ئەوەی سەرۆك وەزیران بانگەشەی بۆ كرد – هەروەها كاتێك 
كە هەڕەش������ەی كرد و گوتی ناكرێت پەرلەمان دانیش������تنی 
نائاس������ایی ئەنجام بدات، ئێوە ل������ەو حاڵەتەدا چ وەڵامێكتان 

دەبێت؟ 
- هەرگی������ز باوەڕناكەم هێزە ئەمنییەكان و س������وپا خۆیان لە 
لێدانی خۆپیشاندەران بگلێنن، بەڵكو پێچەوانەی ئەو شتەمان 
بینی كاتێك بینیمان هێزە ئەمنییەكان و س������وپا پارێزگارییان 
لە خۆپیشاندان و خۆپیشاندەران دەكرد و تەنانەت گوتاربێژی 
خۆپیش������اندانەكان رێزیان لە س������وپا گرت و ئەو هەڵوێستەیان 
بەرز نرخاند و داوایانكرد سوپا هاوشێوە بێت لەگەڵ سوپاكەی 
میس������ر كە لە رۆڵەكانی گەلەكەی خۆی نەدا و پارێزگاریی 
لە خۆپیشاندەرانی كرد، هەربۆیەش ئەمە تێگەیشتنی ئێمەیە 
س������ەبارەت بە س������وپای عێراق و هەرگیز باوەڕناكەم س������وپا 
بجووڵێت������ەوە و هیچ فرمانێك جێبەجێ بكات كە مەبەس������تی 

لێدانی خۆپیشاندەران بێت.
* خوێندنەوەت لەس������ەر لێدوانەكەی س������ەید موقتەدا سەدر 

چییە؟ 
- ئێم������ە و هەم������وو وتاربێژەكان������ی هەین������ی بەگش������تی، 
هەڵوێستەكەی موقتەدا سەدرمان بەرز نرخاند و پشتگیریمان 

سەعدون ئەلشەعلان جێگری سەرۆكی ئەنجومەنی پارێزگای ئەنبار بۆ گوڵان:

هۆكاری سەرەكی خۆپیشاندانەكان نەبوونی خزمەتگوزاریی و      هاوسەنگیە نەك تەنیا بەردانی زیندانیەكان

تایبەت بە گوڵان دەینووسێت

ڕێبوار سیوەیلی *

به فیڕۆدانی وزه ی نه ته وایه تی
 له  كایه ی سیاسیدا

وزه ی نه ته وایه ت������ی زۆر جار وزه یه كی بینراو نییه  و ش������اراوه یه . 
له ڕووی مێژووییه وه ، كۆی ئه و ڕه هه ندانه ی بۆ مانه وه ی نه ته وه یه ك 
پێویس������تن، له  ماته ریاڵیی و نامه تریاڵی، له  دی������ار و نادیار، له  
به رجه سته  و شاراوه ، له  سرووشتیی و ده ستكرد، به  وزه ی نه ته وایه تی 
ناو ده برێن. لێره وه ، گرنگیی دره ختێك له  ژینگه ی سرووشته كەیدا 
و پاراس������تنی به هۆی قه ده خه ی داربڕینه وه ، به  هه مان ئاست بۆ 
نه ته وه  گرنگه ، وه ك قه ده خه ی كاركوشته كردنی مناڵان له  ته مه نی 
منداڵییاندا. مانه وه ی خێزانه  ئاژه ڵییه كانی ناو سرووشت له ڕێگه ی 
قه ده خه كردن������ی ڕاوه وه ، به هه مان ئاس������ت گرنگی������ی هه یه ، وه ك 
قه ده خه كردنی تۆڵه  و ژنكوژیی و پاراستنی خێزانه  مرۆییه كان له  
رێگه ی س������زای توندیی یاساییه وه . به هه مان شێوه ، 
ده ستگرتن به  ئاو، كاره با، گازه سرووشتیه كان 
و سامانه  نیشتیمانیه كانی تره وه ، هه مان 
به ڕێوه بردنی  ك������ه   هه یه   گرنگییان 
باش و پێویس������تیی فه رمانگه یه ك 
هه یه تی و كه  لێخوڕینی یاسایی 
ئۆتۆمبێل له سه ر شه قامه كان. 
سیاسیی،  كایه ی  چه نده   هه ر 
ن������او  كای������ه ی  باڵاده س������تترین 
كۆمه ڵگای������ه ، له گه ڵ ئه وه ش������دا 
ده توانێ كایه یه كی به فیڕۆده ر بێت. 
بۆیه  ئ������ه وه  دژوازیه كه  ئێمه  ئاماژه ی 
پێده كه ین، كات������ێ وتاره كه مان ناوناوه : 
)به فیڕۆدان������ی وزه ی نه ته وایه ت������ی له  
كایه ی سیاسیدا(! دژوازییه كه  له وه دایه ، 
كه  ئه م كایه یه  ده بێت به  پێویست كایه یه كی 
نه ته وه ساز بێت، له  كاتێكدا وزه ی نه ته وه  

به فیڕۆده دات.

بۆیه  ده مه وێت له  ڕێگه ی قسه كردن له سه ر سێ نموونه وه ، باس له م 
بارودۆخه  بكه م كه  كایه ی سیاس������یی كورد تێیكه وتووه و ئاماژه  به  

زیانه كانی بكه م، نه ك هه ر بۆ ئێستا به ڵكو بۆ داهاتووش.
له  كایه ی سیاسیدا، وزه ی نه ته وایه تی به زۆر شێواز به فیڕۆ ده درێت. 
یه كێك له  ش������ێوازه كان ئه وه یه ، ئه و كایه  سیاسییه  هووشیار و ئاگا 
نه بێ������ت به  بوونی وه ها وزه یه ك������ی نه ته وایه تی، له ده ره وه ی كایه ی 
ئابووریی و س������امانه  سرووشتیی و گش������تییه كان. ئه مه ش له به ر 
ئه وه ی وزه ی نه ته وایه تی هه ر ته نیا له  ئابووریی و ماته ریاڵییه تدا 
كورت و بچووكناكرێته وه . نه وتێكی زۆر، یان كانزای زۆر، یاخود 
فراوانكردن������ی كه رته كانی بازاڕ و كه رت������ی تایبه ت و بازرگانیی 
ئازاد، پێویس������تیی به  پلانیی تایبه ت و پێش������وه خت و داهاتوو بین 
هه یه. پلاندانان و پێش������بینیكردنی دۆخه  گۆڕاوه كانیش سه باره ت 
ب������ه  هه ر كامێك ل������ه و كه رت و زه مینانه ، پێویس������تیی به  كادریی 
ش������اره زا و مه هاره تیی پیشه یی و زانس������ت و ئه قڵانییه ت هه یه . 
به مجۆره ش، ئه قڵانییه ت وزه یه كی نه ته وایه تیی و مرۆییه ، كه  بۆ 
به  ئه نجامگه یشتنی ئه و پرۆسه یه  پێویستمان پێیه تی. پێویستمان 
پێیه ت������ی وه ك وزه یه كی مرۆیی بۆ گه یش������تن ب������ه و ئامانجانه ی 
خه باتیان بۆ ده كرێ و پێویستیش������مان پێیه تی بۆ ئاراس������ته كردنی 
هه نگاوه كانمان. به ب������ێ ئه قڵانییه ت و ته گبیری دانایانه ، ده كرێ 
كۆی ئه و سامانه  سرووشتیی و گشتیانه ی دیكەی وڵات به فیڕۆ 
بدرێن كه  ده رده هێنرێن و به  شێوازێكی نا ئه قلانیی سوودی كاتییان 
لێوه رده گیرێت.، ئه و كات ئه قڵ وه ك شێوازێكی ئاراسته كردن و وه ك 

وزه یه كی مرۆیی، به خه سار ده چێت و ئامانجه كه ی ناپێكێت..
جۆرێكی دیكەی به فیڕۆدانی س������امانی سرووش������تیی و مرۆیی 
له  كایه ی سیاس������یدا ئه وه ی������ه  كه:  كۆده نگی������ی نه بێت. نه بوونی 
كۆده نگیی، پێش هه موو شتێك نیشانه ی ئه وه یه  كه  مه رجه عێكی 
ده س������ه ڵات بوون������ی نیی������ه  و یه ك قس������ه یی نه بۆت������ه  جێگره وه ی 
فره قسه یی. ئه مه ش وه ها لێكده درێته وه ، كه  به رامبه ر ناتوانێت، یان 
به  زه حمه ت ده توانێت، لێت بێته  پێش������ه وه  بۆ هاوكاریكردن و بیروڕا 
گۆڕینه وه . نه بوونی یه كقسه یی له  مه سه له  هه ستیاره  نه ته وه یی و 
نیشتیمانیه كاندا، وا ده كات ده سته كانی یارمه تیی ده ره وه ، دۆستان 
و بڕواداران به  خه بات و كێشه كه ت، په رته وازه  ببن و به فیڕۆبچن، 
چونك������ه له  دۆخیی ئاڵۆزیی ناوخۆیی و فره  كوێخاییدا، هیچیان 
ناتوانن بڕیار بده ن كه  ڕوو بكه نه  كوێ و له گه ڵ كێدا بیروڕاكانیان 

بگۆڕنه وه  به  ئاراسته ی چاره سه ركردن و دۆزینه وه ی چاره سه ر. 
جۆرێكیتری به فێرودان������ی وزه ی نه ته وایه تی بریتییه  له  نه بوونی 
وه س������ێتنامه  و گرێبه س������ت له  نێ������وان لایه نه  سیاس������یه كاندا، یان 
نه بوونی په یمانێك، كه  ئێس������تا ببه ستێت به  داهاتووه وه  و دڵنیامان 
بكات������ه وه  له وه ی كه  داهاتوو نه به س������ترێت ب������ه  مانه وه ی فیزیكی 
و بایۆلۆژیان������ه ی ئه م لای������ه ن و ئه و س������ه ركرده وه . نه بوونی وه ها 

په یمانێك و هاوپه یمانییه ك، بۆخ������ۆی له  ڕوانگه ی داهاتووه وه  و 
بۆ نه وه كانی پاش������ه ڕۆژ له  هه مان كایه ی سیاسیدا، سه رلێتێكده ر 

و وزه  خه ساركه ره . 
ئه م س������ێ جۆره ی به فیڕۆدانی وزه یه  له  ئێستای كایه ی سیاسیی 
ئێمه دا، زۆر له  بره ودایه ، ئه گه ر نه ڵێم یه كێكه  له  خه س������ڵه ته  هه ره  

دیاره كانی. 
كایه ی سیاس������یی ئێم������ه  ڕێزی ئه قڵانییه ت ناگرێ������ت و بڕیار و 
ئه دگاره كان������ی زیاتر له وه ی ئه نجام������ی ئه قڵانییه ت و ته گبیر و 
پلان بن، ڕه نگدانه وه ی میزاج و بڕیار و په رچه كرداریی شه خسین. 
نه بوون������ی وه ها ئه قڵباوه ڕییه ك له ناو ئه م كایه یه دا، بوارێكی زۆری 
بۆ ته فس������یر و ڕاڤ������ه ی هه ڵه  به جێهێش������تووه . ڕاڤه ی هه ڵه  كاتێ 
دروست ده بێت، كه  ئێمه  نییه تی یه كتر نه زانین و به ڕاست و چه پدا 
و له س������ه ر بنه مای سایكۆلۆژیایه كی كه ڵه كه بووه وه ، لێدوان بده ین. 
بڕیاری ئه قڵانی������ی، پێش هه موو ش������تێك هه ڵگریی بنه ماكانی 

ستراتیژیی سیاسیی و كۆده نگییه .
نه بوون������ی كۆده نگیی له  نێوان لایه نه كانی ده س������ه ڵات و ئه مان و 
ئۆپۆزیس������یۆنه كان یه كێكه  له  لۆگۆكانی ناس������ینه وه ی سیاسه تی 
كوردی. خه س������ڵه تی ئه م نه وه یه ی ئێس������تای سیاسییه  كورده كان 
ئه وه یه ، له س������ه ر هیچ شتێك كۆك نین و گرد نابنه وه ، ئه وه  نه بێت 
كه  له س������ه ر كۆك نه بوون، كۆكن!. ئه م خه سڵه ته  وایكردووه، زۆرێك 
له  ده س������ته كانی یارمه تیی و دۆستانی كوردستان له ده ره وه  تووشی 
سه رس������ووڕمان ببن و نه توانن، یان نه یانه وێت، ده ستپێش������خه ریی 
خۆیان به  ئاراسته ی چاره س������ه ركردنی كێشه  هه ستیاره كان بكه ن، 
له وانه  مه س������ه له ی ڕاگه یاندنی ده وڵه تێك له  كوردس������تان. نموونه  

ده هێنمه وه : 
پێش چه ند س������اڵێك ب������ه ر له  ئێس������تا و له  2003وه ، ل������ه  نه ته وه  
یه كگرت������ووه كان و ل������ه لای ئه مه ریكی و ل������ه لای به ریتانییه كان، 
كۆده نگییه ك هه بوو له سه ر ئه وه ی ئه وان له  عێراقی نوێدا، مامه ڵه  
له گه ڵ به غدا وه ك سه نته رێكی سه ره كیی ده كه ن و هیچ لایه نێكی 
دیكە به  فه رمیی ناناس������ن. هه ر كه س سه ردانی سایتی فه رمیی 
ئه و ئۆفیس������انه  بكات، ك������ه  نوێنه رایه تیی ئه و ڕێكخراو و وڵاتانه  
ده كات، بۆی ده رده كه وێ كه  هیچكات وه ها دۆكێۆمه نتێك نییه  بۆ 
به ڕه سمییه ت ناسینی هیچ لایه نێك و هه رێمێك، له  به غدا زیاتر.

ئه مێس������تا هه ندێك له مان������ه  بیروڕایان گۆڕاوه ، ه������ۆكاری ئه م 
بیروڕاگۆڕینه ش بارودۆخیی عێراق به گشتی و نه بوونی ئاسایشی 
گشتییه  له و وڵاته كه دا.، بێجگه  له  هه رێمی كوردستان. هه ربۆیه ش 
له  ئێستادا ئۆفیس������ه كانی نه ته وه یه كگرتووه كان به چاوێكی دیكە 
ته ماشای عیراق ده كه ن و زیاتر ڕوویان له  لقه كانیانه  له  هه رێمی 
كوردس������تاندا. سه ردانی س������ه رۆكی ئه م ڕێكخراوه  پێش ماوه یه ك 
بۆ هه رێمی كوردس������تان و دانیشتنی له گه ڵ هه ندێ له  سه ركرده  
كورده كان، ئاماژه یه ك بوو به  ئاراسته ی ئه و دانپیانانه  شاراوه یه ی 
ئه م ڕێكخراوه  به  هه رێمی كوردس������تاندا وه ك س������ه نته رێكی باش 
بۆ كاره كان������ی خۆیان. به ریتانییه كانیش نیگای خۆیان له س������ه ر 
به غدا گواس������تۆته وه  به ڵام به  كه مێ وریایی موحافیزه كارانه وه ، 
ك������ه  سرووش������تی سیاس������ه تی ئه و وڵات������ه  ده ستنیش������ان ده كات. 
ئه مه ریكییه كانیش به هه مان ش������ێوه  له  نێوان ئه م دوو پێگه یه دان، 

به بێ ئه وه ی هه ڵوێستی خۆیان به  ئاشكرا ده رببڕن.
لێره دا ڕاستییه ك هه یه ، كه  پێویس������ته  ئایدیاڵیزه  نه كرێت: هه موو 

ئه م لایه نانه  به رژه وه ندیی خۆیان له  عیراقدا هه یه  و له  كوردستاندا 
به تایبه ت������ی. به رژه وه ندییه كان������ی ئ������ه وان و به رژه وه ندییه كان������ی 
ك������ورد )خاڵ������ی هاوب������ه ش(ن. ب������ه ڵام ڕاس������تییه كی ده روونیش 
له ناو ڕاس������تیی یه كه مدا هه یه ، ك������ه  پێمانده ڵێت: نه  ڕێكخراوی 
نه ته وه  یه كگرت������ووه كان، نه  به ریتانییه كان و ن������ه  ئه مه ریكییه كان 
وه ك ج������اران بی������ر ل������ه  هه رێمی كوردس������تان ناكه ن������ه وه ، چونكه  
لانیكه م لێره  به ر ژه وه ندییه كانیان هه ڕه ش������ه یان له س������ه ر نییه . وه لێ 
هیچكامێكیش������یان له به ر به رژه وه ندییه كانیان، ده ستپێش������خه رنابن 
له ، بۆنموونه:  دامه زراندنی ده وڵه تێك له  هه رێمی كوردس������تاندا. 
ئه م������ه  كار و بڕیاری كورده كان خۆیانه ، له ب������ه ر ئه وه ی مافیانه  
وه ها دامه زراوه یه كی سیاس������یان هه بێت، له  فۆرمی ده وڵه تدا، جا 
ناوه ڕۆك و مۆدێلی ئه و ده وڵه ته  هه رچییه ك بێت. بۆیه  وه ستان و 
دۆش������دامان و چاوه ڕوانیی كورده كان له م كاته دا، به فیڕۆدانێكی 
گه وره یه  و نیش������انه ی نه بوونی سه نته رێكه  كه  هاوڕێیانی كورد و 
دڵسۆزانی كێش������ه كه ی، ڕووی تێبكه ن. ئه مه ش ئه وه  ده گه یه نێ 
كورد نه یتوانیوه  ئه و وێنه یه  له س������ه ر خۆی و له  سه ر یه كگرتوویی 
گوتاریی سیاس������یی بدات، بۆیه  ئه و وزه یه ش كه  له  ئارادایه  بۆ 
بڕیاردان، به  فیڕۆ ده چێت و دۆست و دڵسۆزان سارد ده كاته وه . 

س������ێهه مین جۆری به فی������ڕۆدان بریتییه  له  نه بوونی میس������اق و 
په یماننامه یه كی بانحزبیی و باڵاتر له  ناكۆكیی و په یوه ندییه كانی 
نێوان ئۆپۆزیس������ۆن و ده س������ه ڵات، كه  تیایدا سیاسه تی نه ته وه یی 
و س������تراتیژیی ئایینده ی������ی ده ستنیش������ان كرابێ������ت. هه بوون������ی 
په یماننامه یه ك������ی وه ها، جگه  له  نه مركردنی ناوی واژووكه رانی، 
ئاواش له  حاڵه تی به ئه نجام نه گه یش������تنی ئه م میساقه  له  ماوه ی 
ژیانی سه ركرده كانی ئێستادا، نامه یه كی كراوه  ده بێت بۆ نه وه كانی 
داهات������وو. بوونی وه ه������ا په یماننامه یه ك له س������ه رووی بیروڕای 
ئایدیۆلۆژیی لایه نه  پێكهێنه ره كانی ده س������ه ڵات و ئۆپۆزیسۆنه وه ، 
جگه  له  به ها په روه رده یی و سیاس������ییه كه ی، ئاواش هه نگاوێكی 
گرنگه  به  ئاراس������ته ی نه ته وه س������ازیدا. له مه ش������دا به فیڕۆدانێك 
ئاماده ی������ی هه یه  و به دگومانی������ی و بێبتمانه یی كه  هه ردووكیان 
پاش������ماوه ی زه ینییه تی پێشمۆدێرنن، له  سیاس������ه تی كورده كاندا، 

به رجه سته  ده كه ن.
ئه م ساته وه خته ی تێیدا ده ژین، پێویسته  له  ساته وه ختی په رچه كردار 
و گه ڕانه وه  ب������ۆ یادوه ری������ی كه ڵه كه بووی نێ������وان لایه نه كانه وه ، 
بیگوێزینه وه  بۆ س������اته وه ختێكی دۆستانه تر. ئێمه  هه موومان پڕ و 
بێتاقه ت بووین له  پرۆسه  و سیحره كانی به دوژمنكردنی به رامبه ر 
و پیشاندانی یه كتر له  س������یمای دێوێكی زه به لاح، یان جرجێكی 
ترسنۆك، به ڵام به  مقاوه مه ت! ئه ده بیاتی هه مووان پڕه  له و ڕسته  
و داڕش������تنانه ی كه  مه ودای نێوانمان به رینتر ده كه ن و ئه و ڕسته  
و داڕشتنانه ی لێكرتیان دوورخستوینه ته وه ، هێنده ی شانامه ن، كه  
له  پشتیانه وه  گه لێك رووداوی دڵته زێن به رهه مهاتوون و كۆمه ڵگا 

باجه كه ی داون.
بۆیه  پرس������یاری س������ه ره كیی له  ئێس������تادا ئه وه یه ، كه ی سه ركرده  
كورده كان ده س������ت له  به فیڕۆدانه كان و زه ینییه تی په رچه كردایی 
هه ڵده گ������رن و پێكه وه  و به  پ������لان و ته گبیری ئه قڵانیی، داهاتوو 

ده خوڵقێنن؟
*مامۆستا لەبەشی فەلسەفە، كۆلیژی ئەدەبیات، زانكۆی 
سەلاحەدین

له  كایه ی سیاسیدا، 
وزه ی نه ته وایه تی 

به زۆر شێواز به فیڕۆ 
ده درێت. یه كێك له  
شێوازه كان ئه وه یه ، 
ئه و كایه  سیاسییه  

هووشیار و ئاگا نه بێت 
به  بوونی وه ها وزه یه كی 
نه ته وایه تی، له ده ره وه ی 

كایه ی ئابووریی و 
سامانه  سرووشتیی و 

گشتییه كان

هه موو ئه م لایه نانه ی 
به رژه وه ندیی خۆیان له  

عیراقدا هه یه  و له  
كوردستاندا به تایبه تی. 
به رژه وه ندییه كانی ئه وان 

و به رژه وه ندییه كانی 
كورد )خاڵی هاوبه ش(ن

ئێمه  هه موومان پڕ و 
بێتاقه ت بووین له  

پرۆسه  و سیحره كانی 
به دوژمنكردنی به رامبه ر 
و پیشاندانی یه كتر له  

سیمای دێوێكی زه به لاح، 
یان جرجێكی ترسنۆك

سوعات كینگلیئۆغلۆ بۆ گوڵان:

پەرەسەندنە ئیقلیمیەكان بە ئاراستەیەك 
ناوچەكە دەگۆڕن لەوانەیە نەناسرێتەوە

س������وعات كینگلیئۆغلۆ یەكێكە لە 
و  داد  پارتی  سیاس������ەتمەدارەكانی 
سەرۆكی  جێگری  و  گەش������ەپێدان 
لیژن������ەی پەیوەندیەكان������ی دەرەوەیە 
پێش������تریش  و  توركیا  لەپەرلەمانی 
یەكێك بووە لە ئەندامی پەرلەمانی 
نات������ۆ گرووپی توركی������ا، هەروەها 
دامەزرێنەر و بەڕێوەبەری سەنتەری 
ستراتیژییە )STRATIMA( بۆ 
قسەكردن لەسەر بارودۆخی ناوچەكە 
و هەوڵەكان بۆ چارەسەری كێشەی 
كورد لەتوركی������ا و پەیوەندییەكانی 
نێوان هەرێمی كوردستان و توركیا، 
ئاراستەكرد،  پرس������یارێكمان  چەند 

بەمجۆرە وەڵامی گوڵانی دایەوە.

* بارودۆخ������ی ناوچەك������ە چۆن دەبینیت ب������ە تایبەتی كە 
پێشبینی ڕووخانی ڕژێمەكەی ئەسەد دەكرێت؟

- گوم������ان لەوەدایە نییە كە بێداربوون������ەوەی عەرەبی بووە 
هۆی خێراتربوونی هەندێ پەرەس������ەندنی ئیقلیمی گرنگ 
و پێموای������ە بە بەراورد ب������ە ڕابردو ناوچەكە بە ش������ێوەیەك 
دەگۆڕێت كە نەناسرێتەوە. ئەو ململانێیەی لە سوریادا هەیە 
بە كەوتنی ڕژێمەكەی ئەس������ەد كۆتایی دێت و ئاسانكاری 
دەكرێت بۆ پرۆس������ەی ڕاگوزەری ئاس������ایی ب������ە ئامانجی 
ئەنجامدان������ی هەڵبژاردنێكی دیموكراتی و ئومێدەكە ئەوەیە 
ئیرادەی خەڵكی سوریا لە یەكەم هەڵبژاردندا ڕەنگ بداتەوە 
و قۆناخی ڕاگوزەری قۆناخێك������ی دورودرێژ نەبێت، لەبەر 
ئەوەی وەك دەزانن بۆ ماوەیەكی زۆرە ململانێ لەسەر خاك 
هەیە و توندوتیژیەی زۆر لە ئارادایە. ئەوە ڕاستە كە لەگەڵ 
ڕۆیش������تنی رژێمی ئەسەددا پێش������بینی ڕوودانی پشێوی 
دەكرێت، بەڵام لە كۆتاییدا پێشبینی دەكرێت ژیانی ئاسایی 
بۆ سوریا بگەڕێتەوە و حكومەتێكی ئاسایی دابمەزرێت لەم 
وڵاتەدا. بە دڵنیاییەوە ئێمە لە نزیكەوە چاودێری بارودۆخەكە 
دەكەین لە سوریا، هەروەها لە نزیكەوە چاودێری بارودۆخی 
عێراق دەكەین كە ئاش������كرایە حكومەتی ئێس������تای توركیا 
پەیوەندیەك������ی زۆر گرژی هەیە لەگ������ەڵ حكومەتەكەی 
مالیكی ل������ە عیراق������دا. كەواتە هەموو پەرەس������ەندنەكانی 
ناوچەك������ە بە جۆرێك لە جۆرەكان پێكەوە پەیوەس������تن. ئەمە 
مایەی نیگەرانیەكی زۆرە بۆ توركیا، كە س������نوری لەگەڵ 
س������وریا و عێراق و ئێراندا هەیە. خۆشبەختانە ئومێد دەكرێت 
بەم زووانە زاڵبن بەس������ەر ئەم گرژی و ڕووبەڕووبوونەوانە بۆ 
ئەوەی سوریا بنیات بنرێتەوە و پەیوەندیەكی ئاسایی هەبێت 

لە نێوان توركیا و سوریادا. 
* عێ������راق، توركیا بە دەس������توەردانی لە كاروباری ناوخۆی 
وڵاتەكەی تۆمەتب������ار دەكات، بارودۆخی عێراق و هەرێمی 

كوردستان و ئایندەی وڵاتەكە چۆن دەبینیت؟
- ئێم������ە زۆر نیگەرانین لەو ج������ۆرە لێدوانانە، لەبەر ئەوەی 
هەمیش������ە توركیا لەگەڵ پاراس������تنی یەكپارچەیی خاكی 
عێراق و یەكێتی سیاسی ئەو وڵاتەدا بووە، ئێمە نیگەرانین 
ل������ەوەی گرژیەكانی نێوان ئەنق������ەرە و بەغدا، نێوان بەغدا و 
هەولێر خراپتر بێت، ئەمە سەرچاوەی نیگەرانیەكی سەرەكیە 
بۆ توركی������ا. ئێمە پەیوەندیەكی ئاس������اییمان دەوێت لەگەڵ 
عێراق������دا، بەڵام بە داخەوە حكومەتی بەغدا تێڕوانینی زۆر 
تائیفیانەی هەیە و دەستی كردووە بە ڕەخنەگرتن لە توركیا، 
بە تایبەتی دوای ئەوەی سیاسەتی توركیا لە ئاست سوریادا 
دژ بە ڕژێمەكەی ئەسەد بوو. پێموایە مالیكی سیاسەتێكی 
زۆر مەترسیداری گرتۆتەبەر، نەك هەر تەنیا هەڕەشەیە بۆ 
سەر ئاش������تی لە عێراقدا، بەڵكو هەڕەشەیە بۆ سەر ئاشتی 
تەواوی ناوچەكە، چونكە هەروەك دەزانین ناوچەكە لە هەل 
و مەرجێكی زۆر لەرزۆك و زۆر گرژدایە، ئومێدەكە ئەوەیە 

تێڕوانینێكی پتر بەرپرسیارانە لە بەغدا باڵادەست بێت. 
* ت������ا چەن������د توركی������ا بارودۆخی هەرێمی كوردس������تانی 
بەلاوە گرنگە، بە تایبەتی كە حكومەتی عێراق هەڕەش������ە 

لەسەقامگیری ئەم هەرێمە دەكات؟
- ئەمە مایەی بێزارییەكی لە ڕادەبەدەرە بۆ ئێمە، كوردستانی 
عێ������راق دراوس������ێیەكی زۆر گرنگ������ە بۆ ئێم������ە، و ئێمەش 
پەیوەندیەكان������ی نێوان ئەنقەرە و هەولێر زۆر بەرز دەنرخێنین، 
هەروەك دەزانن لەم س������اڵانەی دواییدا ئ������ەو پەیوەندیانە بە 
ڕەوتێكی خێرا بەرەو پەیوەندیگەلێكی سیاس������ی و ئابووریی 
هەنگاویان نا. ئێمە هەموو جۆرە پەیامێك بۆ بەغدا دەنێرین 
كە پێویس������تە وریا بێت لەمامەڵەكردن������ی لەگەڵ هەولێر و 
هەڕەشەكردنی لە هەرێمی كوردس������تانی عێراق لە باكوور، 
لەلایەن حكومەتی مالیكیەوە مایەی قبوڵكردن نییە. بەلای 
ئێمەوە هەرێمی كوردس������تانی عێراق شەریكێكی ستراتیجیە 
و حاڵ������ی حازر لە چەندین بواردا ه������اوكاری یەكتر دەكەین 
و پێموایە ئەمەش ڕێگاچارەیەكی تەندروس������تە بۆ خەڵكی 
هەردوولا، بەڵام ئێمە لە نزیكەوە چاودێری پەرەسەندنەكانی 

نێوان هەولێر و بەغدا دەكەین.
* ئەگەر مالیكی فش������ار بخاتەس������ەر هەرێمی كوردستان، 
فشاری سەربازی بێت یان هەر شێوازێكی دیكە، ئایا توركیا 

بە چ شێوەیەك پاڵپشتی كوردستان دەكات؟
- پێموایە س������ەرۆك وەزیران ئەردۆغان ل������ە چەند بۆنەیەكدا 
پەیامی خۆی ڕاگەیاندووە كە تێیدا گوزارشتی لەوەكردووە 
كە تەماش������اكار نابێت و پش������تیوانی هەرێمی كوردستانی 
عێ������راق دەكات ئەگەر- ئەگەرچی ئەمە ش������تێكی خوازراو 
نییە-ڕووبەڕووبوونەوە لە نێوان حكومەتی بەغدا و هەرێمی 

كوردستانی عێراقدا رووبدات. 
* تا چەند توركیا هەنگاوی جدی ناوە بۆ چارەسەركردنی 
كێش������ەی كورد لە وڵاتەكەیدا، ب������ە تایبەتی كە گفتوگۆی 
لەگەڵ ئۆجەلاندا كردووە و هەوڵی چارەس������ەری ئاش������تیانە 

دەدات لەگەڵ پەكەكەدا؟
- بە دڵنیاییەوە ئەمە پەرەسەندنێكی نوێیە و ئێمە لە نزیكەوە 
چاودێری دەكەی������ن، حكومەت ئیرادەی خۆی پیش������انداوە 
ب������ۆ گفتوگۆكردن لەگەڵ بەڕێز ئۆجەلان������دا لە زینداندا و 
پێدەچێت حكومەت لاپەڕەیەكی نوێی كردبێتەوە و دەس������تی 
كردۆتەوە بە پرۆس������ەیەك كە س������ازدانەوە و ئامادەكردنەوەی 
»rehabilitation« پەكەك������ە ل������ە خۆبگرێت، كە بوار 
بە چارەسەری ئاشتیانە كێش������ەی كورد بدات. لە ڕاستیدا 
هێشتا زووە بزانین چ دەرئەنجامێكی دەبێت. لەبەر ئەوەی لە 
ڕابردووشدا چەند هەوڵێك دراوە، بەڵام بە داخەوە سەركەوتوو 
نەب������وون. بە تێڕوانینی من ئامانجی ئ������ەم كارە بریتییە لە 
دوورخس������تنەوەی جەنگاوەرانی پەكەكە بۆ دەرەوەی خاكی 
توركیا و دواتر دەس������ت ب������ە گفتوگۆ بكرێ������ت، من نازانم 
كاردانەوەی پەكەكە چی دەبێت و من نازانم بەڕێز ئۆجەلان 
چەند دەسەڵاتی ماوە بەسەر پەكەكەدا. بەڵام لە مانگەكانی 
داهاتوودا دەبینین چۆن ئەمە پەرە دەسەنێت، بەڵام تێڕوانینی 
توركیا، بە تایبەتی تێڕوانینی شەخس������ی من تێڕوانینێكی 
پەرۆشانەیە بۆ ئەوەی چارەسەركردنی كێشەی كورد ببینین 

و بە دڵنیاییەوە پێشوازیەكی زۆر لەم كارە دەكەین. 

هەموو جۆرە پەیامێك 
بۆ بەغدا دەنێرین كە 

پێویستە وریا بێت 
لەمامەڵەكردنی لەگەڵ 

هەولێر و هەڕەشەكردنی 
لە هەرێمی كوردستانی 

عێراق لە باكوور، 
لەلایەن حكومەتی 
مالیكیەوە مایەی 

قبوڵكردن نییە

مالیكی سیاسەتێكی 
زۆر مەترسیداری 

گرتۆتەبەر، نەك هەر 
تەنیا هەڕەشەیە بۆ سەر 

ئاشتی لە عێراقدا، 
بەڵكو هەڕەشەیە بۆ 
سەر ئاشتی تەواوی 

ناوچەكە



ژمارە )911(  262013/1/7

ـی
ســ
ـــا
سـیـ

ئەوە هەیە كە هەڕەشە لە س������وریا-وە سەرچاوە هەڵگرێ لە 
ناوچەكە و بڕوات بەرەو ئاڕاستەی توركیا و عێراق و لوبنان 
و ئوردون ...وت������اد. توركیا لە هەوڵدانە ب������ۆ یارمەتیدانی 
ئیئتیلافی ئۆپۆزسیۆنی سوریا لەپێناو دابینكردنی پاڵپشتی 
و هاریكاری لەمیانی پڕۆس������ەی گۆڕینی رژێم لە سوریا 
بەشێوەیەكی پۆزەتیڤانە لەبەرئەوەی پاراستنی یەكپارچەیی 

وڵات یەكێكە لە ئامانجەكانی توركیا.
* لەم بارودۆخەدا خەریكە ب������اری عێراقیش بەرەو ئاڵۆزی 
دەچێ������ت، ئایا تاچەند ئ������ەم بارودۆخە كاریگەری لەس������ەر 

* ئێس������تا بەپێی بۆچوونی زۆر لە چاودێ������ران كاتی ئەوە 
هاتووە چاوەڕێی رووخانی رژێمی ئەس������ەد بكرێت، ئەگەر 

ئەمە رووبدات چ گۆڕانێك لەناوچەكە روودەدات؟ 
- سەبارەت بە س������وریا، ئێستا ئەوە ئاشكرایە كە رژێمەكەی 
ئەسەد چیتر ناتوانێت كۆنتڕۆڵی وڵاتەكە بەتەواوەتی بكات، 
بەتایبەتی لەبەرئەوەی سوپای ئازاد و گرووپە چەكدارەكانی 
دیكە پەناگەی ئارامیان لەناو خاكی سوریا هەیە لەكاتێكدا 
هێزەكانی ئەسەد دەتوانن تەنیا چەند پارچەیەكی دیاریكراو 
لە س������وریا كۆنتڕۆڵ بكەن، هەر لەمڕووەیش������ەوە ئەگەری 

حەسەن سەلیم ئوزەرتەم بۆ گولان:

بۆ گەیشتن بەچارەسەری ئاشتیانەی 
كێشەی كورد لەتوركیاپێویستە پەكەكە 

پابەند بێت بە ئاگربەست

ل������ە  یەكێك������ە  س������ەلیم  حەس������ەن 
یۆس������اك  ئامۆژگای  تۆژەرەكانی 
)USAK( بۆ دیراساتی ستراتیژ 
و نێودەوڵەتی و پسپۆر و تایبەتمەندە 
لەسەر سیاسەتی دەرەوەی توركیا و 
پەیوەندی توركیا لەگەڵ دەوڵەتانی 
ناوەڕاست،  رۆژهەڵاتی  و  دراوسێ 
نووسی توركیش  هەروەها س������توون 
ویكلی جۆرناڵە، بۆ قسەكردن لەسەر 
رەوشی گۆڕانكارییەكانی ناوچەكە 
و هەوڵەكانی توركیا بۆ چارەسەری 
لەتوركیا  ئاشتیانەی كێشەی كورد 
و دانوس������تانەكانی لەگەڵ ئۆجەلان 
و پەكەكە، ئەم وتووێژەمان لەگەڵ 

حەسەن سەلیم ئەنجامدا.

توركیا بەمدواییانەدا 
هەنگاوی زۆر گرنگی 
گرتووەتەبەر لەڕووی 
چارەسەركردنی پرسی 

كورد لەڕێگەی كاركردن 
لەسەر میكانیزمی 

سیاسی

توركیا لە هەوڵدانە 
بۆ زیاتر چەسپاندنی 

سەقامگیری بەتایبەتی 
لە باكووری عێراق 

و پاڵپشتی لە 
سەقامگیریی ناوچەكە 

دەكات بۆئەوەی بۆ 
سەرتاسەری عێراق-دا 

بڵاوەبكاتەوە

مامەڵە بكات لەس������ەر هەردووك لە ئاس������تەكاندا: لەڕووی 
پەیوەندییەكان������ی لەگەڵ حكومەتی هەرێمی كوردس������تان و 
هەروەها لەڕووی پرس������ی كورد لە ناو توركیا، لەبەرئەوەی 
ئەو دوو مەسەلەیە لە یەك جیاوازن بەشێوەیەك كە یەكێكیان 
كێش������ەیەكی سیاس������یی ناوخۆیە لەكاتێكدا پەیوەندییەكانی 
توركی������ا لەگەڵ حكومەتی هەرێمی كوردس������تان ش������تێكی 
پەیوەستدارە بە سیاسەتی دەرەوەی توركیا، پێموایە كە توركیا 
بەمدواییانەدا هەنگاوی زۆر گرنگی گرتووەتەبەر لەڕووی 
چارەس������ەركردنی پرس������ی كورد لەڕێگەی كاركردن لەسەر 

میكانیزمی سیاسی. 
* دواپرس������یار: توركیا لە هەوڵدانە ب������ۆ گفتوگۆ لەگەڵ 
ئۆجەلان بۆ چارەس������ەركردنی پرس������ی كورد بەش������ێوەیەكی 
ئاش������تییانە، تاچەند ئەم هەنگاوانە جددین و ئەنجامەكانی 

چۆن دەبینی؟
- سیاس������ەتی بەرەنگاربوونەوەی تی������رۆر چەندین رەهەندی 
جیاوازی هەیە بەش������ێوەیەك كە یەكێك لەو رەهەندانە بریتییە 
لە بەگژداچوونەوەی تیرۆر، رەهەندێكی دیكەیش بریتییە لە 
گرتنەبەری رێگەچارەی سیاسی لەڕێگەی گفتوگۆكانی 
نێوان عەبدوڵا ئۆجەلان و حكومەت������ی توركیا، لەلایەنێكی 
دیكەش������ەوە و لەپێناو پاراستنی سەقامگیری ئەوە پێویستە 
لەگەڵ هاوبەش������ەكانمان هەماهەنگ بین لە ناوچەكە، هەر 
لەم ڕووەیش������ەوە دەتوانم ئەوە بڵێم كە س������ەركەوتنی توركیا 
لە گفتوگۆكان پەیوەس������تدارە بە دۆزین������ەوەی رێگەچارەی 
ئاش������تییانە بۆ كێشەكان، بەڵام س������ەبارەت بە گفتوگۆكان 
لەگەڵ عەب������دوڵا ئۆجەلان ئەوە چەند كێش������ەیەك لەئارادا 
هەی������ە لەبەرئەوەی بەڕای من پێناچ������ێ عەبدوڵا ئۆجەلان 
كاریگەریی لەس������ەر پ.ك.ك مابێ، هەربۆیەیش باوەڕناكەم 
بتوانین پش������ت بەو گفتوگۆیە ببەس������تین لەبەرئەوەی چەند 
ساڵێك بەرلەئێستا حكومەتی توركیا لەگەڵ عەبدوڵا ئۆجەلان 
دانوستان و گفتوگۆی دەكرد و شتەكان زۆر بە نەرم و نیانی 
بەڕێوەدەچوو، ب������ەڵام پ.ك.ك بەردەوام بوو لە ئەنجامدانی 
هێرشەكانی لەدژی پۆلیس و سڤیل و ناوچەكان لە توركیا، 
هەربۆیە پێموایە س������ەركەوتنی گفتوگۆكان پەیوەستە بەوەی 
كە پ.ك.ك هێرشەكانی رابگرێت، ئەگەرنا ئەوە بەپێچەوانەوە 
پێناچێ لایەنەكان بگەنە چارەس������ەرێكی یەكلاكەرەوە، بەڵام 
ئەگەر سەیرێكی س������تراتیژییەتەكانی ئەمڕۆی حكومەتی 
توركی������ا بكەین دەبینین هەنگاوی ج������ددی ئەنجامدراوە بۆ 
بەكۆتاهێنان������ی چەكداری پ.ك.ك ل������ە وڵات لەبەرئەوەی 
ئەمڕۆ تەنیا بیرۆكراتەكان نین كە لەگەڵ عەبدوڵا ئۆجەلان 
كفتوگ������ۆ دەكەن، بەڵكو وەزیرەكان و ئاژانس������ی هەواڵگریش 
لەگەڵ عەب������دوڵا ئۆج������ەلان دانوس������تان دەكات، ئەمەیش 
نیشانەی ئەوەیە كە توركیا بایەخێكی زۆری بەم مەسەلەیە 
داوە، بۆ گەیشتن بە چارەس������ەری یەكلاكەرەوە لەگەڵ ئەو 
رێكخراوە)پ.ك.ك(، ئەوا پێویس������تە پەكەكە هێرش������ەكانی 
رابگرێت و پابەند بێت بە ئاگاربەستەوە بۆ ئەوەی بەشێوازی 

ئاشتیانە بتوانیت چارەسەرێك بدۆزیتەوە. 

گۆڕانكارییەكان دەبێت؟ 
- پاش كش������انەوەی هێزەكانی ئەمریكا ل������ە عێراق بینیمان 
حكومەتەكەی مالیكی سیاسەتی تایفەگەرانەی پیادەكرد، 
لەلایەنێك������ی دیكەش������ەوە حكومەتەك������ەی مالیك������ی لە 
هەوڵدان������ە بۆ جێگیركردنی پێگەك������ەی لە وڵات لەڕێگەی 
لەدەس������تگرتنی ژمارەیەك وەزارەتی دیاریك������راو، بۆنموونە 
وەزارەتی ناوخۆ، هەروەها هێزە ئەمنییەكانی وڵات و س������وپا، 
هاوكات لە هەوڵدانە بۆ گۆڕینی چوارچێوەی دەس������تووری 
ل������ە عێراق، لەلایەنێكی دیكەش������ەوە لە پێش������هاتەكانی ئەم 
دواییانەدا لەبارەی تاریق هاش������می و ساڵح موتڵەگ و رافع 
عیس������اوی كە بوونەتەهۆی ئەوەی پس������پۆر و چاودێران لە 
توركیا نیگەران بن لەبارەی ئایین������دەی عێراق لەبەرئەوەی 
ئەو كەس������ایەتییانە نوێنەری عەرەبی سوننە بوون لە عێراق 
هەربۆیەیش بەردەوامبوونی فشاروگوش������اری زیاتر لەس������ەر 
ئەو كەس������ایەتییانە دەبێتەهۆی لێكترازان������ی زیاتر لەنێوان 
س������وننەكان و ش������یعەكان، لەلایەنێكی دیك������ەوە و لەڕووی 
كێشە دەس������توورییەكان و ئاییندەی كەركوك و ئەگەرەكانی 
بەكارهێنانی هێزی چەكدار لەو شارەدا هەڕەشەیەكی دیكەیە 
كە ئەو ش������تەیش كاریگەری نێگەتیڤانەی لێ دەكەوێتەوە، 
بەڵام نەك لەسەر سەقامگیریی عێراق بەتەنیا، بەڵكو لەسەر 
سەقامگیریی ناوچەكە بە تەواوەتی و لەمڕووەیشەوە توركیا 
لە هەوڵدانە بۆ زیاتر چەس������پاندنی سەقامگیری بەتایبەتی 
لە باكووری عێراق و پاڵپش������تی لە سەقامگیریی ناوچەكە 
دەكات بۆئەوەی بۆ سەرتاس������ەری عێ������راق-دا بڵاوەبكاتەوە، 
بەڵام بەداخەوە حكومەتی ناوەندی بەهەڵە لە مەبەستەكانی 
توركیا تێیگەیشتووە و پێیوایە توركیا دەستێوەردان لە كاروبارە 

ناوخۆییەكانی عێراق دەكات.
* ئایا تاچەن������د ئەم بارودۆخە بە تایبەت������ی گرژییەكانی 
نێوان هەرێمی كوردستان و بەغدا كاریگەری لەسەر توركیا 

دەبێت؟ 
- س������ەقامگیری هەرێمی كوردس������تان بەلای توركیاوە زۆر 
گرنگە، لەبەر ئەوەی بزنسمان و كۆمپانیا و دیپلۆماتكاری 
توركیا لەو هەرێمە بوونیان هەیە، لەلایەنێكی دیكەوە پێموایە 
ك������ە توركیا و هەرێم������ی كوردس������تان بەرژەوەندیی هاوبەش 
لەنێوانیاندا هەیە لەبەرئەوەی حكومەتی هەرێمی كوردستان 
چەند س������ەرچاوەیەكی وزەی وڵات لەژێ������ر كۆنتڕۆڵێتی و 
لەئەنجامیشدا توركیا تاكە دەروازەیە بۆ گرێدانی كوردستان 
لەگ������ەڵ ئابووریی جیهانی لەبەرامبەریش������دا توركیا خاوەن 
ژێرخانی جێگیرە و یاریدەدەرە بۆ گواستنەوەی سەرچاوەكانی 
بۆ ئابووری������ی جیهانی بە هەماهەنگ������ی لەگەڵ هەرێمی 

كوردستاندا.
* بۆ توركیا گرنگە هەوڵبدات كێش������ەی كورد لەوڵاتەكەی 
خۆی چارەسەر بكات، ئەم هەوڵانە هەستی پێدەكرێت، بەڵام 
هەنگاوی خێرای بۆ هەڵنەگی������راوە، ئایا چاوەڕێ دەكرێت 

هەنگاوەكان خێراتر بكرێن؟
- سەبارەت بە پرسی كوردی توركیا، پێموایە توركیا دەتوانێت 

ش������ەڕی ناوخۆی س������ووریا كارەس������اتێكی مرۆیی گەورەی 
لێكەوتۆت������ەوە. بەپێ������ی دوایی������ن ئامارەكانی كۆمس������یۆنی 
مافەكان������ی مرۆڤ لە نەتەوەیەكگرت������ووەكان قوربانییەكانی 
دەس������تی توندوتیژییەكان بە زیاتر لە 60 هەزار كەس لەقەڵەم 
دەدەن. چەند بەشێكی حەلەب و شارە گەورەكانی دیكە وێران 

بوونە، هێشتا پێناچێت شەڕەكە كۆتایی پێبێت. 
لە نێو ئەو قوربانییانەدا كە زۆرترین كارەس������اتیان بەس������ەردا 
هات������ووە خەڵكە مەدەنییە بێتاوانەكانن ك������ە لە ماڵ و حاڵی 
خۆیان دەركراون یاخود ناچارك������راون جێیبهێڵن، كە جگە لەو 
جل و بەرگەی لەبەریاندایە تەنیا ش������تێكی كەمیان لەگەڵ 
خۆیان������دا هەڵگرت������ووە. ڕۆژنامەكانی ڕۆژئاوا باس������یان لەم 
كارەس������اتە كردووە، بەڵام تا ئەم س������اتەوەختە زۆرترین تەركیز 
لەسەر ئەو ئاوارانە كراوە كە هەڵاتوون بۆ توركیا، یان لوبنان. 
لەگەڵ ئەوەشدا، شەپۆلێكی دیكەی ئاوارەكان لە ئارادایە. كە 
پێكهاتووە لەو سووریانەی هەڵاتوون بۆ عێراق- كە بە زۆری 

ڕوویان كردۆتە كوردستانی عێراق. 
گەورەترین كەمپی ئاوارەكان لە هەرێمی كوردس������تاندا بریتیە 
لە كەمپی دومیز، كە نزیكە لە س������نوری سوریاوە. كاتێك بۆ 
یەكەمجار ئەم كەمپە دامەزرا، دەسەڵاتدارانی كوردستان 110 
ئەیكەریان »acre« بۆ تەرخانك������رد. ئەگەرچی پێیان 
وابوو نزیكەی دوو ملیۆن كورد لە س������ووریا دەژین، بەڵام 
پێش������بینیان كرد 1500 كوردی س������ووریا پەنا بۆ عیراق 

ببەن. 
ب������ەڵام دەركەوت ئەو پێش������بینییە ت������ا دوا ڕاددە 
گەش������بینانە بوو. لە مانگی دیس������ەمبەری 
راب������ردوو لانی ك������ەم 38،000 ئ������اوارە لە 
كەمپی دومیزدا هەب������وون، و ڕۆژانە زیاتر 
ل������ە 500 ئاوارەی نوێ دەچنە ئەم كەمپەوە 
ك������ە ڕووبەرەكەی بۆتە 270 »ئەیكەر«. لە 
سەرتاس������ەری كوردس������تاندا، تێكڕای ژمارەی 
ئاوارەكان لە 52،000 تێپەڕدەكات و ژمارەكەش 

ئاوارە سوورییەكان 
لە هەرێمی كوردستاندا

تایبەت بۆ گوڵانی نووسیوە

پرۆفیسۆر تید گەلن كارپێنتەر*

بەرەو زیاتر لە 60 هەزار هەڵدەكش������ێت. تێكڕای ئەم ژمارەیە 
كورد نین، بەڵام زۆرینەیەكی زۆریان كوردن، سەرچاوەیەكی 
دیك������ەی گرژیی نێ������وان هەرێمی كوردس������تان و حكومەتی 

مەركەزی بەغدا چۆنییەتی ئیدارەدانی كێشەی ئاوارەكانە.
كاتێك لە ناوەڕاستی تشرینی دووەمدا سەرۆك وەزیران نوری 
ئەلمالیك������ی بە ش������ێوەیەكی كاتی س������نوورەكانی بە ڕووی 
ئاوارەكاندا داخست كوردەكانی هەردوو دیوی سنوور دووچاری 

گرفت بوون و بە گوومانەوە لەم هەڵوێستەیان ڕوانی. 
هەروەها كاتێك بەغدا س������وپای حكومەتی بەرەو باكوور و بە 
درێژایی سنوورەكانی سوریا بڵاوەپێكرد، سەركردەكانی هەرێمی 
كوردستان ئەم جموجوڵەیان خستە ژێر چاودێرییەوە. بە گومان 
بوون لەوەی ئەم بڵاوەپێكردنەی هێز ئامانجێكی دووس������ەرەی 
هەبێت-نەك تەنیا بۆ پاراس������تنی سنوورەكانی عیراقە بەوەی 
ڕێگە بە پەڕینەوەی كاریگەرییەكانی شەڕی سوریا نەدرێت، 
بەڵكو لە هەمان كاتدا بۆ بەهێزكردنی بوونی سەربازی بەغدا 
لە باكوور و دروستكردنی بنكەیەك بوو بۆ ترساندنی هەرێمی 
كوردس������تان. كەواتە قەیرانی ئاوارە س������ووریەكان بۆتەمایەی 
ئاڵۆزكردنی ئەو رووبەڕووبونەوە مەترس������یدارەی لە ناوخۆی 

عیراقدا هەیە. 
زیادبوونی ژمارەی ئ������اوارەكان بارگرانییەكی دارایی دەخاتە 
ئەس������تۆی هەرێمی كوردس������تان )krg( و هاووڵاتیانی، بە 
تایبەت������ی لە پارێزگای دهۆك. خەرجی دابینكردنی خۆراك، 
و ش������وێنی مانەوە و چاودێری تەندروستی بۆ دەیان هەزار لە 
ئاوارە هەڵاتووەكانی سوریا بۆ كوردستانی عێراق لە ئێستادا 
پتر لە 11 ملیۆن دۆلاری ئەمەریكییە. ئەگەری ئەوە هەیە 

ئەو رێژەیە بۆ دووهێندە بەرزبێتەوە لە بەهاری 2013دا. 
هەروەها ئەمە ئاكامی سیاس������ی و دیبلۆماسیی هەستیاری 
لێدەكەوێتەوە. دەسەڵاتدارانی بەغدا نیگەرانن لەوەی شەپۆلی 
ئاوارەكانی كوردی س������ووریا بۆی هەیە زیادبوونی ژمارەی 
دانیشتوانی هەرێمی كوردستان كە ئەمەش وا دەكات كەمتر 
ڕێز لە دەس������ەڵاتی حكومەتی مەرك������ەزی وەربگرن. لەگەڵ 

ئەوەشدا سەركردەكانی هەرێمی كوردستان )krg( پێیان وایە 
دەس������ەڵاتی س������ەرەكی و كاریگەریی ئەودیو سنوور، واتە لە 
 ،YPG هەرێمی كوردس������تانی سوریا بریتییە لە میلیشیای
كە پەیوەس������تە بە پارت������ی یەكێتیی دیموكرات������ی كوردییەوە 
 )PYD( پارتی یەكێتیی دیموكراتی كوردیش .)PYD(
پەیوەندیی نزیكی بە پارتی كرێكارانی كوردستانەوە)پەكەكە( 
ل������ە توركیاوە، كە پارتێكی چەپی ڕادیكاڵە، س������ەركردەكانی 
هەرێم������ی كوردس������تان )KRG( نیگەرانن ل������ە زیادبوونی 
ئاستی گرژی لەگەڵ ڕژێمی ئەنقەرەدا- نیگەرانییەكەشیان 

مایەی تێگەیشتنە. 
واش������نتۆنیش بە بایەخ و ناڕەحەتییەك������ی زۆرەوە چاودێری 
هەم������وو ئەم پەرەس������ەندنانە دەكات. بەڵگەش لەس������ەر ئەمە 
پێشنیارنەكردنی ئیدارەی ئۆبامایە) چ جای ئەوەی چالاكانی 
پشتیوانی لێبكات( بۆ دامەزراندنی حكومەتێكی ئۆتۆنۆمی 
لە هەرێمی كوردستانی باكوری سوریادا، بە چەشنی ئەوەی 
لە ساڵانی كۆتایی حكومڕانی سەددام حوسێندا لە بەرامبەر 
هەرێمی كوردستانی عێراقدا كردی. سەركردەكانی ئەمەریكا 
لەوە تێدەگەن كە هەم ئەنقەرە و هەم بەغدا بە توندی بێزار دەبن 
بە هەنگاوێكی لەم چەشنە، ئەگەرچی هەندێ پشتیوانیشی 

لێبكرێت لەلایەن هەولێرەوە. 
واش������نتۆن پەرۆشە كە ئەم كێش������ەیە نە عێراق و نە توركیای 
هاوپەیمان بكاتە دوژمنی خۆی. بەڵام ڕەوتی ڕوداوەكان بە 
خێرایی تێدەپەڕن، و قەیرانی كوردە س������ووریەكان- كە ڕووی 
لە زیادبوونە- فش������ارێكی هەمەلایەنە لەس������ەر هەموو لایەنە 
پەیوەندی������دارەكان دروس������ت دەكات. بۆی هەیە واش������نتۆنیش 
بە ئاس������انی دووچاری قەیرانێكی دیبلۆماس������ی هەمەلایەنە 

ببێتەوە. 

* ت������ۆژەری ب������اڵا و جێگ������ری س������ەرۆكی پرۆگرامەكانی 
ئامۆژگای كاتۆ و نووسەری گۆڤاری )زە ناشناڵ ئینتریست( 
و )وەرزنامەی رۆژهەڵاتی ناوەراست( و )گۆڤاری گوڵان(.

زیادبوونی ژمارەی 
ئاوارەكان بارگرانییەكی 
دارایی دەخاتە ئەستۆی 

هەرێمی كوردستان 
)krg( و هاووڵاتیانی، 

بە تایبەتی لە 
پارێزگای دهۆك. 

خەرجی دابینكردنی 
خۆراك، و شوێنی مانەوە 
و چاودێری تەندروستی 

بۆ دەیان هەزار لە 
ئاوارە هەڵاتووەكانی 
سوریا بۆ كوردستانی 

عێراق لە ئێستادا پتر 
لە 11 ملیۆن دۆلاری 

ئەمەریكییە

جینال������ۆژی هی������چ كاتێ������ك 
توێژین������ەوەی  پرۆس������ەیەكی 
ئاش������تییانە ب������ۆ جڵەوگرتن������ی 
مان������ا داناهێنێت، بەڵكو جەنگ 
و ش������ەڕ ب������ۆ ڕاڤەك������ردن بەرپا 
ل������ە مانا  دەكات، ه������ەر كاتێك 
بدوێت، ئەوە ل������ە گەڕاندا دەبێت 
س������تراتیژییاتی  دۆزینەوەی  بۆ 
جینالۆژی������ا  هەژموون������كاری، 
مێ������ژوو وەك حەلەبەی ململانێ 
دەبینێت، لە هێزو دەسەڵات زیاتر 
چیتری تێ������دا نابینێتەوە، مێژوو 
پێشكەوتنی  جینالۆژیاوە  بەلای 
هزرییان������ەی گەردوون������ی نییە، 
و  جێگۆڕكێ  گەم������ەی  بەڵكو 
گواستنەوەیەكە لە قۆرخكارییەوە 
بۆ قۆرخكاری دیكە دەگەڕێت، 
س������ەرەڕای ئەم������ەش ناچارە لە 
بەراییەكاندا  س������ەرەتاو  ئاس������ت 
بە  س������ەرەتاكان  بەڵام  بوەستێت، 
نەك  وردەكارییەكانیانەوە،  هەموو 
وەك  بەڵكو  پێویستن  ئەوەی  وەك 
ئەوەی ڕێگەپێ������دراون، نەك وەك 
ئ������ەوەی بریتین ل������ە حەقیقەت، 
یان حەقیقەت������ی حەقیقەتەكانن، 
بەڵكو وەك ئ������ەوەی جۆرێكن لە 
هەڵە ك������ە هێش������تا فیلمەكانیان 

نەشۆردراونەتەوە

ل������ەم بابەت������ەدا ئەس������ڵی ن������اوی زاراوە بیانییەكە كە 
جینالۆژیایە وەك������و خۆی بەكاری دەهێنمەوە، تا ماناكەی 
ل������ە هەم������وو لادانێ������ك دوور بخەمەوە، چونكە ئەو وش������ە 
ناولێنراوانەی تا ئێس������تا بەكارهاتوون دەروەستی واتاكانی 
خۆیان نین، لەوانە))زانستی س������ەرجەلە(( یان ))زانستی 
دروس������ت بوونی مەنزڵ(( یان )) زانس������تی بونیات(( لە 
زۆربەی وەرگێڕانەكاندا قوربانی دراوە بە دەلالەتەكانیان، لە 
كراونەتەوە،  لنگاوقوچ  دەستەواژەكان  بارەكانیشدا  زۆربەی 
ڕەنگە بتوانین جەخت بكەینەوە لەس������ەر جینالۆژیا كە چ 
مانایەك������ی لە پش������تەوەیە، لە بنەڕەت������دا، وا دانراوە دژ بە 
چەمكی پێكهاتەیی پەرەسەندن بۆ مێژوو، ئەگەر زاراوەكە 
بە ڕاس������تی لە بنەڕەتەكەیەوە بگاتەوە بە تانوپۆی دروست 
ب������وون و پێكهاتەیی، ئەوە مێژووی جینالۆژیا وەك لە لای 
دانەرەكەی خەمڵی������وە كاردانەوەیەكە دژ بە هەموومێژووی 
پێكهاتەیی بوون، بەڵام ئەركی بەدواداچوونی پەرەس������ەندن 
ئەوە لە ئەستۆدەنێت كە لەسەر دۆزینەوەی شوناسنامەكان 
هەڵوەس������تەیەك بكەین، جینالۆژیا بۆیە دروس������ت بووە تا 
ئەوەمان لە لا بچەس������پێنێت كە بەدواداچوونی پەرەس������ەندن 
ب������ە تەنیا ئامانج ناپێكێت، وا ل������ە بنەڕەتەكەش دەكات لە 
دەس������تمان دەربچێت، بە تەنیا باكگراوەندە كە توانامان پێ 
دەبەخشێت، نەك بۆ دۆزینەوەو دیاركردنی ناسنامە، بەڵكو 
ڕێگەمان بۆ ئاوەڵا دەكاتەوە تا جیاوازییەكان بخەینە ڕوو، 

هەڵوەستە لەسەر ڕیزبەندییەكان بكەینەوە..
كەواتە جینالۆژیا نە زانستی سەرجەلەیە، نە شوێنكەوتنی 
بنەچەیە، تەنان������ەت درەختی خانەوادەییش نییە ڕەگەكانی 
ڕۆچووبنە قووڵایی سەرجەلەوەو پەل و پۆیەكانیشی بەرەو 
ئاسمان هەڵكشا بن، هاوكات ناشبێتە مێژووی پێكهاتەیی 
پەرەس������ەندنەكە، وەك وتم لە بنەڕەتدا وەستانەوەیە لە دژی 
چەمكگەلی بنەچەیی بە مان������ا میتافیزیكیەكەی، ئەو 
بنەچەی������ەی كە لە لایەن میتافیزیكەوە هەمیش������ە بەر لە 
كەوتن و بەربوونەوەو لە پێش جەس������تەو لە پێش جیهان و لە 

پێش زەمەنەوە دەكەوێتەوە..
چونكە میتافیزیك وای پێ باش������ە بڕوا بهێنێ بەوەی 
ش������تەكان لە دەسپێكی دروس������ت بوونەوە سروشتیانە خۆیان 
ڕس������كاون و كامڵ بوون، لە بن دەس������تی داهێنەرەكەیانەوە 
دەرهاتوونەت������ە دەرەوە، لەگزنگی یەك������ەم بەیانەوە، بە بریق 
و ڕۆش������نایی خۆڕس������كانەی خۆیانەوە پێكهاتوون، بەڵام 
جینالۆژیا وای دەبینێت كە لە پش������ت شتەكانەوە شتانێكی 
دیكە هەی������ە، حەقیقەتێكی نەمرو پیرۆزیی بۆ ش������تەكان 

بوونی نییە، بەڵكو شتەكان بە بێ حەقیقەتن.
لەم میانەیەوە سەرەتا پێویستە دوو چەمكی بنەچەیی لە 

یەكت������ر جودا بكەینەوە: بنەچەی میتافیزیك كە میتافیزیكا 
بەرجەس������تەی كردۆتەوە لە)) بەش������وێنگەڕانیدا بۆ دەلالەتە 
ئایدیاڵیەكان و غائیاتە نادیاریكراوەكان(( ئەوەی دیكەیان كە 
جینالۆژیایە دەیەوێت ببێتە دژو پێچەوانەی چەمكی یەكەم، 
ب������ە وردی ئەمەیە كە مێژووی جینالۆژیا ئەزموونی كردووە 

تا پێكی بهێنێت..
یەكەمین بنەچە بریتیی������ە لە گوتەزای بنەچەی یەكەم، 
ئەو چركەساتە نایابەیە كە خەسڵەتەكانی تێدا دیاری دەكرێت 
و ناسنامەش������ی بۆ دادەنرێت، ئەو چركەس������اتەیە كە تێیدا 
شتەكان وێنەی چەس������پاوی خۆیان قاڵبدەگرن، بە شێوەیەك 
ش������ت بكەوێتە پێش هەر ڕووبەڕووبوونەوەو بەریەككەوتن و 
پێكەوتنێكەوە، ئەو چركەس������اتەوەختەی كە ئەرك و كارەكان 
وا دەكەونەوە كە ڕوویان������داوەو تەواوبوون، لە پێناوی ئەوەی 
بنەڕەتی هەر شتێك دیاری بكات كە ڕوودەدەن یان دەقەومێن، 
بنەچەی یەكەم بریتییە لە مەنزڵ و نش������ینگەی حەقیقەتی 
ش������تەكان، كە وایان لێ دەكات وەك خۆی������ان بمێننەوە، یان 
زانیاری دەربارەیان و درك كردن بە حەقیقەتیان وەك كارێكی 
پێشبینیكراو دەربچێت، بەو شێوەیە دایدەمەزرێنێت، یان ئەوە 

دادەمەزرێنێت كە پێویستە مەعریفەی لە بارەوە هەبێت..
دژ بەم بنەچەیە، جینالۆژیا دروست دەبێت، تا سەرپەرشتی 
مێژوویی بكات، لە بری بڕوا هێنانی بە میتافیزیك، تا لە 
هەوڵێكدا ئەوە دەربخات كە نهێنییە گەوهەرییەكانی شتەكان 
هەمان نهێنی گەوهەرییانە نیین، بەڵكو چۆنییەتی دروست 
بوونیان وردە وردەو بە كاوەخۆ پێكدێت، لە شتەكانی كە پێی 
نامۆیە پێكدێت، تا ئاماژەیەك بدۆزێتەوە، ئەوەی لە دەسپێك 
دەیدۆزینەوە حەقیقەت نییە بۆ ش������تەكان، ئەو بنەچەیە نییە 
كە دادەمەزرێت، ئەوناس������نامەیەش نییە كە سەیڤ دەبێت و 

دەپارێزرێت، بەڵكو پەرتەوازەو پەرت و بڵاو دەبێتەوە..
لە كاتێكدا مێژووی میتافیزیك لە هەوڵدایە ئەو ڕووداوە 
ناوازان������ە بتاوێنێتەوە كە ل������ە س������وڕگەیەكی بەردەوامدان 
و ل������ە پنتە بنەچەییەك������ەی خۆیانەوە بۆ گەیش������تنیان بە 
ئامانجەكەی خۆیان دەرچ������وون، بەڵام جینالۆژیا ڕووداوێك 
دیاری دەكات تا ناوازەی بكات، ئەوەی مێژووی پەرەسەندن 
پێی هەڵدەس������تێت وەستانە لە ئاس������ت خودی حاڵەتەكە، بە 
تێڕامانكارییەك������ی دیاریك������راوەوە تا خەس������ڵەتی غایەت و 
ئامانج������ی بۆ زیاد بكات، ئ������ەوەش بۆ خۆی دەبێتە مانای 
مێژوو و ئاڕاس������تەكردنەكانی، مێژوو ب������ە بێ ئەو بنەچەو 
غایەت������ە ناگەڕێتەوە، ب������ەڵام جینالۆژیا ئەگەر ئیس������پات 
كردنەوەیەك نەبێت بۆ بنەچەیەكی ڕەها كە ش������تگەلی لێوە 
دەرچوون، ئەگەر وەس������تانێك نەبێت لەس������ەر خودی غایەت 
خۆی، ئەوە لەبەر ئەوەیە بۆ خۆی هەوڵێكە بۆ س������ەرلەنوی 

لە جینالۆژیای نیچەوە

تایبەت بۆ گوڵانی نووسیووە
 عەبدولسەلام بنعەبدعالی*

چارەنووس������ی مرۆڤایەتی بكات، ب������ەڵام ئەگەر ڕاڤەكردن 
نزیك بێت لە بەراییەكانەوە زیاتر لەوەی نزیك بێت لە مانای 
یەكەمینەوە، ئەمە وا دەگەیەنێت دەس������تمان خستبێتە سەر 
كۆمەڵە بنەمایەك كە هیچ دەلالەتێكی گەوهەری لە پشتەوە 
نییە تا بە ئاڕاس������تەیەكی دیاریكراودا بیبەین و بیخەینە 
ناو كرۆك������ی میكانیزمی دیكەوە، یان بنەمای جیاوازەوە، 
ئەو كاتە چارەنووس������ی مرۆڤایەت������ی دەبێتە زنجیرەیەك لە 
ڕاڤەكردنی وەرچەرخێن������راوو هەڵگەڕاوەیی، جینالۆژیاش 
دەبێتە مێژوویەك بۆ ئەو چارەنووسە، ئەگەر ئەو مێژووەش 
وەرچەرخاوو وەرگەڕاو بێت، لەبەر ئەوەیە كە بە ململانێ و 
خستنەژێر ڕكێفانەوە تایپ دەكرێت، بۆیە جینالۆژی هیچ 
كاتێك پرۆسەیەكی توێژینەوەی ئاشتییانە بۆ جڵەوگرتنی 
مانا داناهێنێت، بەڵكو جەنگ و ش������ەڕی ڕاڤەكردن بەرپا 
دەكات، هەر كاتێك لە مانا بدوێت، ئەوە لە گەڕاندا دەبێت 
بۆ دۆزینەوەی س������تراتیژییاتی هەژموونكاری، جینالۆژیا 
مێژوو وەك حەلەبەی ململانێ دەبینێت، لە هێزو دەسەڵات 
زیاتر چیتری تێ������دا نابینێتەوە، مێژوو بەلای جینالۆژیاوە 
پێشكەوتنی هزرییانەی گەردوونی نییە، بەڵكو گەمەی 
جێگۆڕك������ێ و گواس������تنەوەیەكە ل������ە قۆرخكارییەوە بۆ 
قۆرخكاری دیكە دەگەڕێت، س������ەرەڕای ئەمەش ناچارە 
لە ئاس������ت سەرەتاو بەراییەكاندا بوەستێت، بەڵام سەرەتاكان 
بە هەموو وردەكارییەكانیانەوە، نەك وەك ئەوەی پێویس������تن 
بەڵكو وەك ئەوەی ڕێگەپێدراون، نەك وەك ئەوەی بریتین لە 
حەقیقەت، یان حەقیقەتی حەقیقەتەكانن، بەڵكو وەك ئەوەی 
جۆرێكن لە هەڵە كە هێشتا فیلمەكانیان نەشۆردراونەتەوە، 
پێگەینی مێژوویی بۆ چەس������پاندنیان دەكارێت، ئەوە ئەو 
س������ەرەتایانەیە كە بۆ ژێدەرەكان و بناغەكەی ناگەڕێنەوە، 
بەڵك������و پارێ������زگاری دەكەن ل������ەوەی لە چ������وار چێوەی 

پەرتەوازەبوون و پەرت پەرت بووندا ڕوودەدات..
گەڕان بە ش������وێن ئەس������ڵدا دانامەزرێ������ت، بەڵكو ئەو 
دركپێكراوانەی چەس������پاون دەهەژێنێت، ئەو ش������تانەی لە 
سكوندان دەیانجووڵێنێت، ئەو یەكانەی یەكگرتوون دابەش 
دابەشیان دەكات، ئەوانەشی لێكبەستراون لێكیان دەكاتەوە، 
بە ش������وێن ئەس������ڵدا وێڵەو ئەم حاڵەت������ەش لێكەمكرنەوەی 
بەردەوامی شوناس������نامەیە، ئەو ناسنامەیەی لە هەوڵداین 
بۆ پارێزگاری لێ كردنی و شاردنەوەی لە ژێر ماسكێكدا، 
هەم������ان ئەو ناس������نامەیە نیی������ە جگە ل������ە وتنەوەیەكی 
گاڵتەجاڕانە: فرەیی تێدایەو زۆر لە نەفس������ەكان لە ناویدا 
ململانێیانە، كۆس������وڕەكان دژبە یەكتر دەوەس������تنەوە، یەك 
ئەوی دیكەیان دادەپڵۆس������ێت، بۆیە دان������ەری جینالۆژیا 
جەخت دەكاتەوە لەس������ەر ئەوەی كاتێك مێژوو دەخوێنینەوە 
ئەوە بە پێچەوان������ەی میتافیزیكخوازانەوە دڵخۆش دەبین، 
نەك لەب������ەر خاتری ئەوەی ئ������ەو نەمرێتییەی ناخمان كە 
دۆزیومانەتەوە، بەڵكو لەبەر ئەوەی نەفسێكی فانیمان لە 

ناخدا هەڵگرتووە.

ڕاڤەكردنەوەیەك������ی دانەپچڕاو، بە وات������ە گەڕانێك نییە بە 
شوێن یەكەمین مانادا، بەڵكو چەس������پاندنەوەی بەراییەكان 
و دەسپێكە پێشترەكانە كە دراونەتە مانایەك لەسەر حیسابی 
مانای دیكە، كاتێك جینالۆژیا لەبەردەم ڕیتوال دەوەستێت بۆ 
ئەوەیە ئاش������كرای بكات و ئەو ڕاستیەی لەسەر بسەلمێنێت 
كە بریتییە لە لكەكان، بەو شێوەیەش لێی بڕوانێت كە لەگەڵ 
ئەو بزاوتەدا گونجێنراوە كە شتەكان لە واقیعدا بەدەردەخات 

و ماناو بەهای پێ دەبەخشێت..
دەزانرێت كە دانەری جینالۆژیا ئەم چەمكە بۆ سێ ئاست 
لەیەكتر جیا دەكاتەوە:ش������رۆڤەكردنی دیاریكردنی نیشانەكان، 
كە جینالۆژیا بە هۆیەوە دەبێتە س������یمۆلۆژیا بۆ خستنەڕووی 
س������یمبۆلەكان و دەلالەتەكان بە پێی باكگراوەندی وزەكانیان، 
بەمەش دەگوترێت سیمبتۆماتۆلۆژیا، دواتر جینالۆژیا جۆرێكە 
لە مۆمبیلیزەبوون، پشتی هێزەكان دەگرێت بەو پێیەی هێزی 
پەتییانەی كاراو هاوبارگەن، لە دواییدا ژینالۆژیا ئەو نموونەو 
نیشانانە دەگێڕێتەوە بۆ س������ەر بنەچەی باشترینەكان، یان بۆ 
بنەچەی زنجیرەی لێكنەپساوی دامەزراوە مێژووییە ڕیزبەندە 

پڕ بەهاكان و چۆنییەتی دەرخستنەوەیان دیاری دەكات. 
لە ئاكامدا جینالۆژیا بە س������اتەوەختی دروس������ت بوونەوە 
ناوەس������تێت، تەنانەت ل������ە وەس������فكاریش تێدەپەڕێنێت، لەوە 
دەپرس������ێت چۆن چۆنی باشترینەكان و جیاوازییەكان نامێنن 
و ب������زر دەبن، چۆن هێزەكان پەلكێش������ی ماناكان دەكەن تا بە 
موڵكایەتی خۆیانی بك������ەن، واتە جینالۆژیا لە دیاركردنی 
دروست بوونی شوناس������نامەكاندا ناوەستێت، بەڵكو سەرقاڵ 
دەبێت بە موتابەعەی چۆنییەتی لەدایك بوونی بەهاكانەوە، 
ئەو چۆنیەتییەی لەسەر توخمی تەفازووڵی دەوەستێت، ئەو 
توخمەی كە بە بابەتەكان������ی و ڕەمزەكانیەوە جیهان دابەش 
دەكات بۆ دژلێكە جیاوازەكان، هەر كاتێك جینالۆژیای نوێ 
گوێبیس������تی ماناو بەهای دیكە ببێت ئەو كاتە بە ش������وێن 
ستراتیژییاتی هەژموونكاری و پاوانخوازیدا دەگەڕێت، ئەو 
لەمەدا گەمەی ئیرادەگەرێتی دەبینێتەوە، بەڵام ئەم گەمەیە 
بۆ خۆی پەرەپێدانێكی پێش������كەوتووی هزری گەردوونییانە 
نییە، بەڵك������و گەمەیەكی ملكەچانەیە ب������ۆ ڕێكەوتەكانی 
ململانێ، تێگەیشتن لە مێژوو بەم شێوەیە نامێنێتەوە ئەگەر 
حاڵەتەكە وەها بێت بۆ دیاریكردنی لۆژیكە گش������تییەكەی 
یان دیاریكردنی ئەو غایەت������ەی بەرەو پیرەوەی دەچێ، یان 
بۆ بەدواداچوونی پێكهاتنی واتا ناگەڕێتەوە بەڵكو دەس������ت 
دەخاتە س������ەر چەند بنەمایەك و ئەو بنەمایانە بە ئامانجی 
ڕیسواكردنی ئەو پرۆسەیەی نموونەی باڵای لەسەر پێكدێت 
هیچ دەلالەتێكی ڕەهایان نییە، ئامانجی جینالۆژیا مێژووی 
حەقیقەت نییە، یان پرس������یاركردن نییە لێی، وەك دۆلۆز لەم 
بارەیەوە ڕوونی كردۆتەوە، لەوەش ناكۆڵێتەوە كێ ڕاستگۆی 
و چی ڕاس������تییە، بەڵكو لەوە دەكۆڵێتەوە چی لە پشتەوەی 

حەقیقەتی شتەكانەوەیەو كێ بەهای پێ دەبەخشێت..
ئەگ������ەر ڕاڤەكردن بریت������ی بێت ل������ە دەركەوتنی مانای 
* بیرمەندی مەغریبی و ئوستادی فەلسەفە لە زانكۆی رباتبنەچەیی، ئەوە میتافیزیك بە تەنیا كەفیلە بەوەی شرۆڤەی 

مێژووی میتافیزیك 
لە هەوڵدایە ئەو 
ڕووداوە ناوازانە 

بتاوێنێتەوە كە لە 
سوڕگەیەكی بەردەوامدان 

و لە تەوەرە 
بنەچەییەكەیانەوە 
بۆ گەیشتنیان بە 

ئامانجەكەی خۆیان 
دەرچوون، بەڵام 

جینالۆژیا ڕووداوێك 
دیاری دەكات تا ناوازەی 

بكات

دانەری جینالۆژیا 
جەخت دەكاتەوە 

لەسەر ئەوەی كاتێك 
مێژوو دەخوێنینەوە 
ئەوە بە پێچەوانەی 
میتافیزیكخوازانەوە، 
دڵخۆش دەبین، نەك 
لەبەر خاتری ئەوەی 

ئەو نەمرێتییەی ناخمان 
كە دۆزیومانەتەوە، 
بەڵكو لەبەر ئەوەی 

نەفسێكی فانیمان لە 
ناخدا هەڵگرتووە

